
Tazwart tamatut  

 Seg wasmi i d-tekcem temhersa tafransist taɣerma n yimaziɣen deg lqern wis 19, i d-

tebda tira tettufrar. Kkren-d yimeskaren yettarun ɣef umezruy-nsen, tettunefka-asen tegnit ad 

suffɣen tirmit-nsen deg tira s tutlayt tafransist. Gar yimyura i d-yufraren deg tallit-nni ad-naf ; 

Mulud MƐEMRI i yuran « La colline oubliée » deg useggas n 1952, Muḥemmed DIB i yuran 

«  La grande maison » deg useggas n 1952, Mulud FERƐUN i yuran « Le fils du pauvre » deg 

1950, KATEB Yasin i yuran « Soliloque » deg useggas n 1946 akked « Nedjma » deg useggas 

n 1956…  

Tamurt n leqbayel mi tt-id-kecmen yirumiyen, fkan afud i yimyura ad arun akken ad 

ssiwḍen ad ẓren lsas i ɣef tbed tɣerma tamaziɣt wa ad izmiren ad thudden s shala. Tira n 

yidlisen d yimagraden uran s tefransist, tettɛawan tamhersa tafransist akken ad kecmen ɣer 

yiẓuran-is wa ad tqelɛen ɣef tikkelt. 

  Di tallit n 1940, tennulfa-d tsekla tatrart yuran s tutlayt tamaziɣt akken i d-yura mass 

CHIKHI :  « Tira tatrart s tmaziɣt, tettuɣal ɣer yiseggasen 1940. Di tallit-nni i yedder Belɛid 

At Ɛli (1909-1950) i yellan yettaru timucuha d yiḍrisen nniḍen i yimrabḍen iṛumiyen i d-

yessudsen di larebɛa nat yiraten ( TIZI WEZZU) yiwet n tesɣunti wumi qqaren FDB ( fichier 

de documentation Bèrbère), yal tikkelt i deg ara d-teffeɣ , teddun-d yiḍrisen s umata n tsekla 

timawit i d-gemren deg unnar. Belɛid At Ɛli, ur yeqqim ara kan deg ugmar n tsekla timawit, 

maca yesnulfa-d iḍrisen sɣur-s, ama d isefra neɣ d ullisen akked tullisin »
1
.  

   Seg wullisen iɣezzfanen i yura Belɛid At Ɛli, ufan-d yinagmayen d akken ullis i wumi 

yefka azwel «  Lwali n udrar » yettuneḥsab d ungal amezwaru i yettwarun s tutlayt tamaziɣt. 

Ungal d tawsit taseklant tamirant , yettwarun s tesrit, yettawi-d iwudam seg wadeg n usugen i 

iqerrben ɣer tilawt, iwudan, akud d wadeg tilin deg-s s ṭṭaqa. Aṭas n yimyura i d-yesbadun 

tawsit-a n wungal am Kamal BOUAMARA yura-d : « Ungal d ṣṣenf n uḍris n tsiwelt ɣezzif, 

tulsa-is d tasugnant, asugen deg-s d win iɛemmqen d amazray »
2
. Ma d SALHI Mohand Akli 

yura-d : « D tawsit n tsekla, ungal ur yeɛdil ara netta d tullist, ungal d aḍris aɣezzfan mačči 

am tullist. Tuqqten deg-s iwudam, tasiwelt-ines tcubbek nnig n tin n tullist »
3
.  

                                                           
1
 CHIKHI Mokrane, Tamsirt : amezruy n tsekla tamaziɣt, aswir wis sin tasekla,Bejaia, 2018, sb. 09. 

2
 BOUAMARA Kamel, ISSIN WIS SIN, Asegzawal n teqbaylit, Ed, revue et augmentée, l’Odyssée, Tizi-ouzou, 

2017, p. 338. 
3
 SALHI Mohand Akli, Asegzawal ameẓẓyan n tsekla, Ed, L’odyssée, Tizi-ouzou, 2012, p. 73. 

Seg wasmi i d-yeffeɣ wungal amezwaru, uɣalen ḍefrent-id wiyaḍ deg useggas n 80 am 

wungal « Asfel » n Racid Ɛellic, « Iḍ d wass » n Ɛmer Mezdad, « Tafrara » n Salem Zinya,… 

Syin, seg 2000 d asawen, yeldi ubrid i yimyura nniḍen, s tira yemxalafen, yal yiwen acu 

yettaru, yal yiwen acu n usentel i d-yettawi, nekkni ass-a, nefren i tezrawt-nneɣ n taggara n 

turagt yiwen n ungal amaynut s uzwel « Aggus » n Farida SAḤWI akken ad as-nexdem 

tasleḍt tasentalant. 

1.Timental n ufran n usentel 

 Asentel i nefren d tasleḍt tasentalant n wungal « aggus » n Farida Saḥwi i d-yeffɣen 

deg useggas n 2025. Acku d leqdic aseklan anda ara d-nawi ɣef yisental yemxalafen deg 

yiwet n tewsit taseklant tamirant i wumi qqaren «  ungal ». Daɣen, ungal-a, d win yeččuren d 

tidyanin i d-iḥekkun ɣef zik nni ɣef wamek tettidir teslid deg uxxam n yimɣaren-is. 

2.Iswi seg ufran n usentel 

  Iswi-nneɣ seg ufran n usentel-a, d abeyyen n tulmisin n wungal, d yisental i yettezzin 

d axel-is, leqdic-a, d win ara d-iɛiwnen deg unerni n umawal amaziɣ akken ur tettruḥu ara 

tutlayt-nneɣ, taɣerma-nneɣ ad teqqim treṣṣa, daɣen d afus n tallelt i yimyura yettwalin idlisen-

nsen tilint fell-asent tezrawin akken ad sɛun ifadden ad arun ugar n wakka wa ad d-snulfun 

amaynut yal tikkelt. 

3. Tamukrist 

Segmi tekcem tutlayt tamaziɣt ɣer uɣerbaz Azzayri deg useggas n 1995 ar wass-a, 

yettnernay umḍan n yimyura d temyura i yettarun s tmaziɣt di yal tawsit taseklant, am wakken 

yettnernay umḍan n wid yeqqaren idlisen n tmaziɣt, aya d ayen i d-yeskanayen imal n tsekla 

tamaziɣt yessefraḥen, imi tira teṭṭef adeg wessiɛen zdat n timawit. 

Farida SAḤWI, d yiwet gar yimyura yekkaten akken ad tesseḥbiber ɣef tewsatin n 

tsekla taqbaylit. Ungal-is, d agerruj i d-yewwin aṭas n yisental icudden ɣer tmagit, nekkni deg 

unadi nneɣ, ad neɛreḍ ad nbeyyen ; 

 D acu-ten yisental i d-tewwi tnagalt Farida SAḤWI deg wungal-is « aggus » ? 

 D acu-t usentel-is agejdan deg wungal-a ? 

 Ungal « aggus » d ungal i d-yewwin ɣef lfuruḥ neɣ ɣef lḥif ? 

4.Turdiwin 

      Ilmend n yisteqsiyen i d-nefka deg tmukrist-nneɣ, neffeɣ-d ɣer tririyin-a ; 

 Ahat isental i d-tewwi tnagalt Farida SAḤWI deg wungal-is « aggus » d isental 

icudden ɣer wayen i d-tedder tmeṭṭut taqbaylit. 

 Asentel agejdan deg wungal-a yezmer ad yili ɣef tedyant n tmeṭṭut deg tmetti-is zik-

nni. 

 Ahat ungal « aggus » d ungal i d-yewwin deg ugbur-is ɣef lḥif imi tawellaft-is n 

tazwara temmel-d tameṭṭut tettru. 

5.Tarrayt n leqdic 

Yal anadi ussnan, deg yal taɣult, yessefk ad yesɛu tarrayt i ɣef ara ibed. Nekk, deg 

tesleḍt ara xedmeɣ i wungal « Aggus » n Farida SAḤWI, ad sqedceɣ tarrayt n umenzu i d-

yesnulfan tasleḍt tasentalant « Gaston Bechelard » i iqeddcen ɣef ubiyyen n usentel agejdan d 

yisental inaddayen yettilin deg uḍris. 

6.Asismel n ukatay 

                Leqdic-nneɣ, d anadi ara nebḍu ɣef sin yiḥricen ; 

 Aḥric I : d tiẓri ad nemmeslay deg-s ɣef tsekla tamaziɣt akked tewsit n wungal d 

tesleḍt tasentalant. 

 Aḥric II : d tasleḍt, d aḥric i deg ara nexdem tasleḍt tasentalant i wungal « aggus » n 

Farida SAḤWI. 



 

 

11 
 

 

 

 

 

 

 

 

 

 

Ixef I : Awal ɣef wungal aqbayli 
 

 



Ixef I : Awal ɣef wungal aqbayli                                                                                                             

12 
 

Tazwart  

 Di yal akud tettidir talsa, imyura d yimeskaren fkan afud d umur ameqqran i tira  n 

tsekla d usnerni n tutlayt, ama s tutlayt-nsen ama s tutlayt taberranit. Imziɣen, imyura-s d wid 

yeṭṭfen aṭas deg tira s tutlayt-nsen seg tallit n teglest almi d tallit tamirant. Nekkni deg uḥric-a, 

ad neɛreḍ ad nawi awal ɣef tsekla tamaziɣt akked tewsit n wungal aqbayli d yisental-is. 

1.Tasekla yuran yettwaskelsen s tmaziɣt 

Ɣas tuget n tsekla tamaziɣt d timawit, maca tasekla yuran tga iẓuran deg umezruy, imi 

di tallit n teglest nezmer ad naf tira n tmaziɣt ɣef yisbeddad neɣ ɣef yiẓra s yisekkilen ilibiyen 

(tifinaɣ). Gar yimedyaten yeddren n tirawin-a tilibiyin ad d-nefk amedya n usbedad n Duga i 

d-yezgan gar tilisa n Lezzayer d Tunes, anda ɣef usbeded-a yura yiwen uḍris yettuɣalen ɣer 

tallit tanumidit. Seg yimedya daɣen, tira n Ifiɣa ( Iɛeẓẓugen – Tizi Wezzu ) anda i mazal 

tirawin-a i yersen deg yiwen n uẓru s tfinaɣ i yettuɣalen ɣer tallit n teglest.
4
 

 Di tallit talemmast, llan yimyura imaziɣen i yuran iḍrisen-nsen s tmaziɣt s yisekkilen n 

taɛrabt ladɣa s tantala tacelḥit ( LMERRUK ), di tallit n tgeldiwin n yimrabḍen  d 

yimuweḥden. Tuget n tirawin-a, qqiment-d deg yirusfusen (manuscrits), ad d-naf deg-sen 

isefra, iḍrisen n tesreḍt akked tjerrumt. Seg yimedyaten ɣef tirawin-a n tallit talemmast, ad d-

nebder : lexbar n sidi brahim umassat ( d yiwen n udlis s tcelḥit i yettuɣalen ɣer useggas n 

1834), Lɛaqida tasenussit ( Lɛaqida essenusya el suɣra ) d yiwen n udlis n tesreḍt yuran s 

teqbaylit, i inezmer ad naf s talɣa n usrusfus di temkerḍit ( Afniq n Ccix Lmuhub ) i d-yezgan 

deg wat wertilan ( Sṭif ).
5
 

2.Tasekla tamaziɣt yettwajerden 

 Segmi i d-kecmen yirumiyen ɣer tmazɣa di tazwara n tasut tis 19, iserdasen irumiyen 

lhan-d di tazwara s ugmar n tsekla timawit n yimaziɣen akken ad gzun ttexmam-nsen d 

yidles-nsen ilmend n usishel n temharsa. Dɣa deg yiseggasen imezwura n temhersa, aṭas n 

wammuden n tmedyazt d tsekla timawit s umata i d-yeffɣen i yuran yiserdasen. Seg 

yimezwura i d-igemren tamedyazt di temnaḍt n leqbayel, ajiniral Hanoteaux, syin, rnan-d 

yimrabḍen irumiyen i d-ileqḍen daɣen aṭas n tsekla timawit i jerden deg yidlisen s usekkil 

alatini. 

                                                           
4
 CHIKHI Mokrane, op.cit, p. 08. 

5
 Ibid, p. 08. 

      Ula d kra n yimyura n tmurt yecban Bulifa, ɣer zdat Ferɛun d Mɛemmri, kemmlen deg 

unsay-a n ujerred n tsekla timawit deg yidlisen, acu s wudem n usenqed, d tririt n wazal i 

yidles d tutlayt tamaziɣt. 

      Seg yiqeddicen n ugmar n tsekla timawit, ad d-nebder : 

-  Hanoteau, Poésies populaires de la kabylie du Djurdjura : texte kabyle et traduction, 

1867.
6
 

3.Tasekla tamaziɣt yettwaskelsen 

 Segmi i d-yennulfa rradyu n tmaziɣt ( teqbaylit) deg yiseggasen n 1940, ɣas yella lḥers 

n tedbelt tamhersant, wid ixeddmen di rradyu-a, skelsen tizlatin, isefra akked rriwayat ( 

ticeqqufin n umezgun n rradyu ). Snulfan-d aṭas n tezlatin d tceqqufin n umezgun. Deg 

yiseggasen n 1970 d asawen, iban-d Muḥya s tceqqufin-is n umezgun akked yisefra i 

yesseklas ɣef tkasiḍin akken ad sent-slen yimdanen, imi di tallit-nni, drus n yimdanen i 

izemmren ad ɣren iḍrisen n tmaziɣt, yerna tutlayt-a ur tekcim ara ɣer uɣerbaz akken ad tt-

isinen yimdanen.
7
 

4.Tasekla tatrart yuran s tmaziɣt 

Tira tatrart s tmaziɣt, tettuɣal ɣer yiseggasen n 1940. Di tallit-nni i yedder Belɛid At Ɛli 

( 1909/1950 ) i yellan yettaru timucuha d yiḍrisen-nniḍen i yimrabḍen iṛumiyen i d-yessudsen 

di Larebɛa Nat Yiraten ( Tizi Wezzu ) yiwet n tesɣunt umi qqaren FDB
8
, yal tikkelt i deg ara 

d-teffeteffeɣ, teddun-d yiḍrisen s umata n tsekla timawit i d-gemren deg unnar. Belɛid At Ɛli, 

ur yeqqim ara kan deg ugmar n tsekla timawit, maca yesnulfa-d  iḍrisen sɣur-s,  ama d isefra 

neɣ d ullisen akked tullisin. Asmi yemmut Belɛid At Ɛli deg useggas n 1950, imrabḍen 

iṛumiyen jemɛen-d akk ayen i d-yeǧǧa d iḍrisen, suffɣen-ten-id d adlis iwumi semman : 

« Ittafaren n Belɛid neɣ tamurt n leqbayel n zik »
9
 i d-suffɣen deg useggas n 1964.

10
 

5.Ungal aqbayli 

Ungal, d yiwen gar tewsatin n tsekla yuran s tesrit, iban-d i tikkelt tamenzut deg wannar n 

tsekla deg lqern wis 11 akken i d-yura fell-as RAIMOND Michel : «  Ungal d tawsit n tsekla 

                                                           
6
 CHIKHI Mokrane, op.cit, p. 09.  

7
 Ibid, p. 09. 

8
 Fichier de documentation bèrbère. 

9
 Les cahiers de Belaid ou la Kabylie d’antan. 

10
 CHIKHI Mokrane, op.cit, p.10.  

tamirant, iɛedda-d seg timawit ɣer tira di tasut tis 17 »
11

. Ma d BOUCHIKHI Ahmed yura-d : 

« Ungal, d tawsit n tsekla yuran s tesrit, yettas-d s leṣnaf yemgaraden am wungal amazray, 

ungal amsaltu,…atg »
12

. Tawsit-a n tsekla temxalaf ɣef tewsatin n tsekla tuyaḍ. Tettas-d d 

ullis aɣezfan, yeččuṛen d ineḍruyen, iwudam, akud d wadeg ttilin deg-s s tuget s wudem 

asugnan iqerben ɣer tilawt akken i d-yura fell-as CHARTIER Pierre : « Ungal, d aḍris i d-

yettasen s talɣa n tesrit, iwudam deg-s ttasen-d s wudem n usugen izemmren ad ilin qerben 

ɣer tilawt »
13

. 

 Mi ara nuɣal ɣer tewsit n wungal aqbayli, ad d-naf d akken iban-d i tikkelt tamenzut 

deg yiseggasen n 40 ɣef ufus n Belɛid At Ɛli, anda yessemres deg uḍris-is akk tulmisin n 

wungal, yesseqdec tasiwelt, iwudam, akud d wadeg i iqerrben ɣer tilawt s tuget, aḍris-a, 

isemma-as «  Lwali n udrar ». SAADI Nabila tura-d : « Amezruy n wungal aqbayli, yettuɣal 

uẓar-is ɣer useggas n 1940, anda yura Belɛid At Ɛli aḍris-is « lwali n udrar », suffɣen-as-t-id 

yimrabḍen iṛumiyen deg useggas n 1964 »
14

, akken daɣen yura-d AIT OUALI Nesserdine :  

« Nezmer ad nini « Lwali n udrar » d ungal aqbayli amezwaru yettwarun s tmaziɣt »
15

 .  

  Deffir n wungal «  Lwali n udrar »  n Belɛid At Ɛli, almi d iseggasen  n 80 i kemmlen 

ḍefren-d kra n yimyura s wungalen nniḍen s tantala taqbaylit, am wungal « Asfel » n Racid 

Ɛellic 1981, ungal «  Askuti » n Saɛid Saɛdi deg useggas n 1983, ungal «  Faffa » n Racid 

Ɛellic deg useggas n 1986, ungal « Iḍ d wass » n Ɛmer Mezdad i d-yeffɣen deg useggas n 

1990, ungal « Tafrara » n Salem Zinya deg useggas n 1995 d wungal «Yugar ucerrig 

tafawet » n Ḥmed Nekkar di 1999. Syin seg useggas n 2000 d tassawent, kkren-d imyura 

imaynuten imi tarun s teqbaylit ungal wa deffir wayeḍ.  

6.Ungalen n 2000 d tassawent 

- Tasga n Ṭṭlam " n Saεid Iεemrac deg useggas n 2000  

-  Iɣil d Wefru " n Salem Zinya deg 2002  

-  Timlilit n Tɣermiwin " n Ǧamel Benεuf deg 2002  

-  Salas d Nuja " n Brahim Tazaɣart deg 2003  

- Bu Tqulhatin " n Ɛumar Daḥmum deg 2003  

- " Dida " n Yazid Ulansi deg 2003  

                                                           
11

 RAIMOND Michel, Le roman, 2, Ed, Armand colin, paris, 2002, p. 13.  
12

 BOUCHIKHI Ahmed, Petit dictionnaire de l’analyse littéraire, 2009, Ed, Afrique orient, p. 145, 146. 
13

 CHARTIER Pierre, introduction aux théories du roman, Ed, Bordas, paris, 1990, p. 09.  
14

 SAADI Nabila, Tamsalt n tmagit deg wungal yettwarun s teqbaylit, Ed, Tamaziɣt tura, HCA, 2011, p. 89. 
15

 AIT OUALI Nesserdine, L’écriture romanesque kabyle d’expression bèrbère, 1946/2014, Ed, L’odyssée, 

2015,p. 31. 

-" Arrac n Tefsut " n yucef Ubellil deg 2004. 

-" Si tedyant ɣer tayeḍ " n Ɛmer Uḥemza deg 2004.  

-" Yir timlilit " n Ḥamid Butliwa deg 2004. 

-" Lwerd n Tayri " n Igli n Tlelli deg 2004. 

-" Tagrest n urɣu «, " Ass-nni " n Ɛmer Mezdad deg 2006.  

-" Bururu " n Taher Uld Ɛmer deg 2006. 

-" Aεecciw n Tmes " n Lynda Kudac deg 2009. 

- " Asdawan " n Mhenni Xalifi deg 2014.  

- " Akken i asent-yehwa i tullas " n Karim Xerbuc deg useggas n 2015. 

-" Ma drus " n Murad Irnaten deg 2015. 

-" Iḥulfan " n Kaysa Xalifi deg 2016. 

-" Gar igenni d tmurt " n Dihya Lwiz deg 2016. 

- " Tamacahut taneggarut " n Linda Kudac deg 2016. 

-" Asebbaɣ " n Ḥusin Luni deg 2017. 

-" Tirga n Wul " n Sidaεli Laḥdir deg 2018.  

-" Ussan n Tayri " n Dawed Maxus deg 2018. 

-" Abrid n tefsut " n Muḥend Mcawer deg 2018. 

-" Lḥif d usirem " n Racida Bensidhum deg 2018.  

-" Amsebrid " n Cabḥa Ben Gana deg 2018. 

-" Tudert n tmara " n Naεima Ben Ɛezzuz deg 2019. 

-" Yezger Asaka " n Lyes Belεidi deg 2019. 

-" Nna Γni " n Ǧamel Laseb deg 2019. 

-" Aǧeǧǧig Ugudu " n Ɛli Belḥut deg 2020. 

-" Tameddit n wass " n Zuhra Laɣa deg 2020. 

 -"Azrug n tayri " n Mina Aggaz Yaḥyawi 2021. 

-"Agni n tmaziɣt " n Ǧämal Meḥrug 2022. 

-"Tabrat n tayri" n Meksem Zahir 2025. 

-"Imihi n tayri " n Belɛidi Kulla 2025. 

- "D asderfef " n Cabḥa Ben Gana 2025. 

-"Tiɣri n tudert " n Siham Harikencixi 2025. 

-"Ajajiḥ " n Ccix Lyazid 2025. 

-" Ungal icerrgen " n Zimu 2026. 

" Muḥuc " n Tufiq Ɣilas 2026… atg. 

7.Kra n wungalen id-yettwasuqlen ɣer tutlayt taqbaylit 

- Feraoun Mouloud,  " Mmi-s n yigellil", Tasuqqilt n ; Moussa Ould Taleb, HCA, 2004. 

- Djoubran Khalil Djoubran, " Nnbi «, tasuqqilt n Farid Abach, Laphomic,  Alger,  2004  

- Saint-exupéry Antoine, Ageldun Amectuḥ,  Tasuqqilt n Mansouri Habib Allah,  HCA, Alger, 

2004 Ernest hemingway, Amɣar d yilel,  tasuqqilt n Mohand Arabe Ait Kaci, Tira,  Bejaia, 

2013  

- Ferdinand Duchesse,  Tamilla,  Tasuqqilt n Mansouri Habib Allah,  HCA,  Alger, 2007 

- Kateb Yacine,  Neǧma,  Tasuqqilt n Rabeh Bouchneb,  HCA, Alger,  2006  

- Albert Camus, Aberrani, tasuqqilt n Mouhand Arab At Qasi,  internet, 2015 …atg. 

8.Ungal tura tmeṭṭut 

Tameṭṭut taqbaylit, d azamul n tayri, d tigejda iḥerrzen axxam, tameṭṭut taqbaylit deg 

tmetti-is tettuneḥsab d tameṭṭut d argaz, tqeddec deg uxxam trennu di berra si zzman aqdim. 

 Zik tameṭṭut ahat ur teɣri ara akken ad tessenfali iḥulfan-is s tira, tessenfalay s yimi, s 

ccnawi, isefra, tibuɣarin d icewwiqen maca telḥa teswiɛt tameṭṭut yettunefka-as cwit n tlelli 

anda i tuqel teɣra, tettaru, tekkat ɣef yizerfan-is. 

Tameṭṭut, asmi tekcem annar n tira n tewsatin n tsekla, ad naf d akken tiktiwin i d-

ttawint d agerruj n tmussniwin. Yal adlis ad afeḍ agbur-is d win i d-yeqqnen ɣer tjaddit, mazal 

tameṭṭut taqbaylit d tin iḥerrzen nnif-is d iẓuran-is Cabḥa Ben Gana tura-d deg wungal-is " 

Amsebrid " : « Ur bɣiɣ ara ad iliɣ d tajeǧǧigt i wumi ɣellin yiferrawen, tḥuccun-tt medden d 

asaɣur di lweqt n tuga, ur bɣiɣ ara ad iliɣ d tawizet i ɣef tennaɣen yimdanen ... bɣiɣ ad iliɣ d 

yiwet n yiwen ,ara yilin d yiwen, ma ulac yiwen-nni, ad teqqim d yiwet ».
16

 

                                                           
16

BENGANA Chabha, Amsebrid, Ed Imru, 2018, P.P. 65-66  

 Ungal amezwaru n tmeṭṭut, tura-t Linda Kudac deg useggas n 2009. D nettat i d 

tamenzut i d-ineǧǧren abrid i tmeskarin nniḍen akken ad tt-id-tebɛent wa ad fkent tilelli i 

yimru-nsent ad ssenfalint akkeni d-yua  BLANCHET Philippe yura-d : «  Yal amdan yesεa 

azref ad yemmeslay wa ad yessexdem tutlayt-is akken yebɣu yili uswir-is acku tutlayt d 

tamagit-nneɣ, d azref n tilin n tudert n usuddes n yiman-nneɣ    
17

 . 

9.Leṣnaf n wungalen
18

 

9.1. Ungal amaslaḍ
19

 

        Ungal amaslaḍ d ṣṣenf aseklan yettusemras akken ad yesleḍ iḥulfan n yiwudam d wayen 

ixeddmen, d yiḥulfan-nsen mi ara tmeslayen d tamuɣli-i yettilin gar yiwudam ...  Ṣṣenf-agi 

aseklan iban-d di lqern wis 19 sɣur " La princesse de clèves " akked " Madame de la Fayette 

". Ad d-naf HAYKAL Ahmed yura-d : «  Ṣṣenf-agi n wungal amaslaḍ, isebgan-d aḥric n 

tesleḍt n tnefsit n yiwudam, d tesleḍt n wamek tidiren, d wayen xeddmen, d wayen txemmimen, 

d yiḥulfan yettḥulfu yal awadem ɣer uwadem nniḍen ». 

9.2 .Ungal n tmedduramt
20

 

         D ṣṣenf yettmalen s tuget ɣer tidet n yiman, deg-samaru neɣ ameskar ad yaru ɣef tidet n 

umdan d acu kan iteffer isem-is s yisem nniḍen i yefka i uwadem agejdan deg teḥkayt. Ad d-

naf NADIR Ahmed yura-d :  « Ṣṣenf-agi n wungal, yettawi-d seg lḥila n umeskar d wayen 

yessen deg taɣult taseklant, akken ad yizmir ad yessaweḍ ad tt-id-yerr deg lqaleb n teḥkayt s 

utekki-ines ɣef yiferdisen igejdanen n tẓuri n tsiwelt ».  

9.3. Ungal amazray
21

 

        D ṣṣenf i d-yettarran tudert ɣer deffir, iwudam deg-s d iwudam imazrayen, akud deg-s d 

ayen yezrin, ṣṣenf-agi iban-d deg lqern wis 19. NADIR Ahmed yura-d : « Ungal amazray, d 

ungal id-yugmen seg umezruy, akken ad ḥyun ayen iεeddan neɣ akken ad ẓẓun amezruy deg 

wallaɣen n yimeɣriyen wa ad treṣṣin deg-s » 

                                                           
17 BLANCHET Philippe, Dictionnaire du français regional de provence, Paris , ed, Bonneton, 1991.  
18

 BAHRI Dehia, Aserwes gar tewsatin n tsekla taqbaykit tamirant (ungal, tullist, amezgun), Tazrewt n master 

tasekla, Tasdawit Akli Mohand Oulhadj, 2019/2020, p. 30/31/32. 
19

 Roman d’analyse. 
20

 Roman autobiographique. 
21

 Roman historique  

 Yura-d daɣen fell-as PELTIER Maurice : « Ungal amazray d win yesdukklen taqsiḍt 

meqqren i yellan d tidet akked teqsiḍt tameẓyant yellan d afariɣ »
22

 . 

Ma d DRUON Maurice yura-d: « Ungal amazray, d tamuɣli n wass-a i d-yewwin ɣef tin 

yiḍelli d tin yezrin, uslig-agi yettuɣal ɣer umezruy i as-yefkan azal. D tawsit ifazen i wid id-

yettawin deg yizen-is ɣef tmuḥqranit. Ass-a ungal amazray iger-d tiɣri meqqren s umezruy-is 

id-yewwin tixutert »
23

 . 

9.4.Ungal  iẓrilew
24

 

 D ṣṣenf anda id-ibennu umeskar ṣṣeh n n teḥkayt-is, wa ad yesbadu iwudam i ɣef i tt-

yebna s tidet, akken ad yessiweḍ adtt-id-yessebgen belli tettuɣal ɣer tudert tilawayt .Gar wid 

d-yufraren deg ṣṣenf-a aseklan ad d-naf :BALZAC, MAUPASSANT, ZOLA, ....atg.   

9.5.Ungal n tedyanin
25

 

D ṣṣenf id-ibanen deg lqern wis 19 ɣer " JULES Verne". Ṣṣenf-a yettales-d taḥkayt 

yettawin amdan ɣer wadeg nniḍen yemxalafen akk ɣef yidgan n ddunit, deg-s awadem 

agejdan ad yessebgen tabɣest-is d tiḥerci-is.  

9.6. Ungal amsaltu
26

 

        D  ṣṣenf anda ameskar sdaxel n teḥkayt-is, yettalles-d tidyanin id-iḍerrun deg tmetti am 

tikkerḍa, Timenɣiwt, ... d tarrayin i sexdamen tamsulta ( la police) akken ad sbeεden akk ayen 

ixuṣṣen ɣef yimdanen d tmurt-nsen anect-a s yifukal ara d-jemmεen akken ad awḍen ɣer tidet.  

9.7. Ungal n ulemmud
27

 

        D ṣṣenf aseklan arumansi, ilul-d deg "l'allemand" deg lqern wis 18. D ṣṣenf i d-yettalsen 

tigemmi n uwadem yellan d asaḍ deg teḥkayt seg temẓi ɣer tizi n temɣer d yiεewwiqen id-

imugger, akked wayen ijerreb deg tudert-is wa ad yelmed seg wayen id-yes3edda, d wayen 

iεac, d wayen iwala.  

                                                           
22

PELTIER Mourice, Lire des romans historique au quotidien, Cycle 3, Dijon, Scem-crdq, Bourgagne, 2008. 

P.07 
23

DRUON Mourice, Article extrait, de l’ouvrage Larousse « Dictionnaire Mondial de littérature, 2002,P. 37. 
24

 Roman réaliste. 
25

 Roman d’aventure. 
26

 Roman policier. 
27

 Roman d’apprentissage.  

9.8. Ungal n " picaresque " 

       D ṣṣenf aseklan, id-ilulen di "l'Espagne" deg lqern wis 16 .Ṣṣenf-a yettalesd deg-s 

umeskar ssira n win ixuṣṣen am umattar, amakraḍ, agujil, aqeṭṭaε n yiberdan, ...d wayen 

yettidir deg tmetti.  

9.9. Ungal n tussna tasugnant
28

 

D ṣṣenf n teḥkayt tasugnant, yessemras deg-s umeskar ayen yerzan tussna amedya : ad 

yili ungal awadem-is agejdan yesεa assaɣ akked tussna am " Robot " anda ad yili usexleḍ gar 

wayen yellan d ussnan d wayen yellan d asugnan.  

9.10.   Ungal asugnan
29

 

Asugen d yiwen n ṣṣenf aseklan, d taḥkayt tasugnant yezmer yimeɣri ad yamen yis-s 

akken yezmer ur yattamen ara. Ad naf  NADIR Ahmed yura-d : « Ungal asugnan d ṣṣenf 

aseklan anda id-yettak umeskar tikti yettamen netta deg-s yura-tt-id akken ad yeǧǧ ula d 

imeɣri ad yamen s taḥkayt-a ». 

10.Tulmisin tigejdanin n wungal aqbayli 

10.1.Iwudam 

  Iwudam, d tulmist gar tulmisin n wungal, ttilin yiwudam igejdanen d yiwudam 

inaddayen, ttilin qerrben ɣer tilawt.  REUTER Yves yura-d : « Iwudam sεan tamlilt 

tameqqrant deg lebni d tuddsa n wullis »
30

. Ma d SALHI Mohand Akli yura-d : « Awadem, d 

aferdis agejdan di tesleḍt n tsiwelt, am tigawt, am tkerrist, am wakud, am wadeg »
31

. 

      Iwudam deg wungal, ttilin ɣef kraḍ n leṣnaf ; 

- Awadem assaḍ : d awadem i ɣef teddawar teḥkayt seg tazwara-s almi d taggara-s.
 

- Iwudam imallalen : d iwudam, yettaken afus n tallelt i wudem assaḍ, ttlalen-d deg yixef 

seg yixfawen, ttmettaten deg yixef nniḍen, yella anda tkemmilen almi d taggara n teḥkayt.
 

                                                           
28

 Roman de scéance fiction. 
29

 Roman fantastique. 
30

 REUTER Yves, Analyse du récit, Armond colin, 2005, p. 23. 
31

 SALHI Mohand Akli, Asegzawal ameẓẓyan n tsekla, Ed, L’odyssée, Tizi Ouzou, p.38. 

- Iwudam imnamaren ; d iwudam, yettilin mgal awadem agejdan, tteffɣen-as-d d aɛewwiq, 

yessexdam-iten umeskar akken ad yeslal isental d tedyanin timaynutin akken ad yiɣzif 

wullis.
 

Iwudam deg wungal, tassen-d ttwarzen wagar-asen, wa icud ɣer wayeḍ, seɛɛuyen 

ismawen, ibedder-d deg-sen unagal aglam n ṣṣifa-nsen d ṭṭbiɛa-nsen, ttilin qerrben ɣer 

umezruy d tmetti i ɣef teddawaṛ tedyant HAMON Phillipe yebḍa awadem ɣef kraḍ n 

taggayin ; 

- Iwudam udgizen, d wid i d-yessebganen tilin n umeskar neɣ imeɣri neɣ ayen icerrken 

ameskar d yimeɣri. 

- Iwudam alsawalen, d wid i zemmren ad sɛun assaɣ d tilawt akked wid i yettilin d asnulfu 

kan n umaru. 

- Iwudam imselɣuyen, d wid yesɛan assaɣ ɣer umezruy  neɣ d wid yelḥan deg tumgist. 

10.2.Akud 

          Akud, d tulmist tagejdant deg wungal. Yettili s tuget, yettbeddil seg tallit ɣer tayeḍ. D 

akud i yesselḥayen iwudam d yineḍruyen. Yella wakud agensay d wakud aniri. Akud, d 

aferdis i d-yeskanayen melmi teḍra tigawt, d tallit i deg teḍra, mebla akud ur nezmir ara ad 

nefhem melmi teḍra teḥkayt, d netta i d aferdis agejdan deg tira n wullis aɣezzfan. SALHI 

Mohand Akli yura-d: «Akud, d aferdis deg tesleḍt n tsiwelt, yettban-d wazal-is deg ubeddel 

swayes i d-gellun yineḍruyen n teḥkayt, llan sin leṣnaf n wakud di tesleḍt n tsiwelt akud 

agensay, akud aniri »
32

. 

10.3.Adeg  

Adeg, d tulmist tagejdant deg tewsit n wungal, acku deg-s i yessidir iwudam, deg-s 

iḍerrun ineḍruyen d tedyanin, yettwaseqdac s waṭas deg wungal. Yura-d fell-as SALHI 

Mohand Akli : « D adeg, i d-yemmalen anda tḍerru tigawt, d nettat daɣen i d-iskanen deg 

aṭas n tegnatin i iga uwadem yettili-d wanect-agi s uglam n wadeg ( ismawen d lewṣayef n 

yinumak ) anda tḍerru teḥkayt »
33

. 

10.4.Tasiwelt 

      Tasiwelt d tulmist tagejdant deg tewsit n wungal. Tasiwelt d allal i yeṭṭafar umeskar akken 

ad yales ineḍruyen n teḥkayt-is. REUTER Yves yura-d : «  Tasiwelt tettemmel-d amek yettili 

                                                           
32

 Ibid, p.21. 
33

 SALHI Mohand Akli, op.cit, p.09. 

ufran n tarrayin tigejdanin akken ad yales deg-sent umaru izraren n tiggawin tisugnanin n 

wullis id-iḥekku »
34

 .Ameskar, akken ad yales tadyant yesseqdac kraḍ yiberdan n tsiwelt ; 

- Aglam n wayen yettilin si lebɛid kan, ayen kan ttwalin-t teṭṭucin qqaren-as aglam aniri. 

- Aglam n yimeḍqan i deg ṭerrunt tedyanin anda ttilin yiwudam, qqaren-as aglam agensay. 

- Aglam i deg ara yili umeskar yeẓra kullec ɣef uwadem, temẓi-is, temɣer-is, acu iḥemmel, 

acu yekreh, amek yettxemmim, d acu yebɣa ad yexdem, … atg, i wumi qqaren aglam ilem 

akacaf. 

11. Isental n wungal aqbayli. 

Tayri 

 
 Tayri, d asentel i yettilin d agejdan deg waṭas n wungalen, d asentel i d-yettawin aṭas n 

yiḥulfan deg ugbur-is. 

Tayri, d aḥric seg tudert n umdan, anwa akka i d-yekkren ur yessin ara tayri, tayri mačči 

d tayri kan i yettilin gar urgaz d tmeṭṭut. Tayri tettili ɣer imawlan, ɣer ugama, ɣer yimdukkal, 

ɣer yigerdan, tettili ula ɣer yiɣersiwen am wungal Kawiṭu n Murad Zimu, anda i d-yemmeslay 

ɣef tayri n umdan d uqjun-is. 

 Tayri, d azamul i d-yeskanayen ayen akk yelhan, ayen akk icebḥen deg wul. Tayri, d 

azamul n useḥbiber, d laman. Aṭas n wungalen i d-yemmeslayen fell-as am ; 

- Ungal «  Bururu » n Taher Uld Ɛmer. 

- Ungal « Tiziri » n Zuhra Ɛawdiya. 

- Ungal « Askuti » n Saɛid Saɛdi. 

- Ungal « Azrug n tayri » n Mina Aggaz Yaḥyawi…atg 

Lḥif 

Iḥif, d asentel uɣur truḥun aṭas n yinagalen ttaru-d fell-as deg wungal-nsen, ddeqs n 

wungalen sekcamen lḥif deg wayen ttarun, imi aṭas yettcuddun tidyanin i yettɛici umdan 

aqbayli sɛant leɛtab. Gar wungalen i d-yiwin asentel-a deg ugbur-nsen ad naf ; 

- Ungal « Tamacahut taneggarut »  n Linda Kudac. 

- Ungal « Tudert n tmara » n Naεima Ben Ɛezzuz. 

- « Lḥif d usirem » n Racida Bensidhum. 

- «  Tirga n lḥif » n Dawed Mexxus d Sidaɛli Lehdir. 

                                                           
34

REUTER Yves ,Analyse du récit , Armand Colin , 2005, P. 40 

Tamagit 

Asentel n tmagit deg wungal aqbayli, d asentel icudden ɣer umezruy d tnaṣlit, d asentel 

yekkaten ɣef tutlayt d wansayen i ɣef yetturebba ugdud amaziɣ. Gar wungalen i d-yewwin 

deg ugbur-nsen ɣef tmagit ad naf : 

- Ungal «  Iɣil d wefru »n Salem zinya. 

- Ungal « Nnig usennan » n Buɛlam Rabya… 

Izerfan n tmeṭṭut 

      Asentel n yizerfan n tmeṭṭut, yettili s waṭṭas deg wungalen ttarun-t tlawin, imi timetti 

tamaziɣt s umata d tin ur yettakken ara azal i tmeṭṭut, tameṭṭut ttwalin-tt ka, i zzwaǧ d urebbi n 

dderya akked lecɣal n uxxam. Zik-nni tameṭṭut yettwakkes-as uzref n leqraya, d uxeddim, ula 

d lḥeq-is deg wayla n baba-s yettwakkes-as.  

      Tura, imi i as-tettunefka tegnit i tmeṭṭut kra n yizerfan, kkren-t ttarun-t, fkan-t azal i 

tmeṭṭut uran-t-d fell-as ungalen am ; 

- Ungal " Tameddit n wass " n Zuhra Laɣa. 

- Ungal « Tiziri » n Zuhra Ɛawdiya…atg. 

Rrebrab 

Tallit n rrebrab, d tallit i qrib yesneggren agdud amaziɣ, d tallit i deg neqqen imdanen s 

yisem n ddin. Tallit-a, tessekcem tigdi deg yixxamen, ṣṣbeḥ, ad ffɣen yimdanen ad qḍun 

lecɣal-nsen, mi d tameddit n wass uqbel ad yeɣli yiḍ, ad nejmiɛen ad ɣelqen akk tiwwura d 

ṭṭwiqan imi ikcem-iten lxuf ad ẓeḍmen fell-asen rrebrab. Di tallit-a, kkren-d kra n yinagalen 

uran-d fell-as am ; 

- Ungal « Iɣil d wefru » n Salem Zinya. 

- Ungal «  Bururu » n Taher Uld Ɛmer. 

Inig 

Inig, d asentel uɣur rran waṭas n yinagalen lwelha-nsen, imi lɣerba teṣɛeb. Zik acḥal d 

iminig i iruḥen imi ulac asawal aṭas i wumi ur d-iban ara later. Wa yemmut, wa iɛawed zzwaǧ 

yeǧǧa-d arraw-is d tmeṭṭut-is, wa d lḥif n ddunit i t-yeǧǧan ad yinig akken ad inadi 

lxedma,…atg. Gar wungalen yettwarun ɣef usentel-a ad naf ; 



Ixef I : Awal ɣef wungal aqbayli                                                                                                             

23 
 

- Ungal «  Faffa » n Racid ɛellic. 

Lferḥ 

 Lferḥ, d agerruj n ddunit, d tawwurt n tudert yelhan, lferḥ n ddunit, lferḥ n yimawlan d 

dderya-nsen, lferḥ n leqraya, lferḥ n zzwaǧ,... atg. Asentel n lferḥ d asentel i ɣef uran kra n 

yinagalen maca ur telli ara fell-as tira s waṭas, gar wungalen i d-yemmeslayen ɣef usentel-a ; 

- Ungal " Abrid n tefsut " n Muḥend Mcawer. 

12.Tasleḍt tasentalant 

      Tasleḍt tasentalant, d tarrayt n tɣuri n yiḍrisen seg tama n yisental yettilin deg-sen, 

tennulfa-d ɣef ufus n  Gaston BACHELARD 1884-1962. Tettawi-d s umata ɣef yisental 

yettilin deg uḍris s telqayt. 

12.1.Tabadut n usentel 

 MUCCHIELLI Alix  yura-d: « Tasleḍt tasentalant d tarrayt n tesleḍt tiktiwin tiḍrisanin 

d usufeɣ n yisental seg-sent »35. Yal leqdic ussnan, ad t-naf ibed ɣef usentel, acku d asentel i 

d-yettakken tikti tamatut i yal anadi d yal leqdic.  

SALHI Mohand Akli yura-d : « Asentel yemmal-d tikti am tayri, am yinig, am tmetti, 

tadukkli…, i d-yewwi uḍris. Yettban-d usentel n uḍris ama deg uzeṭṭa n wawalen (awalen 

imqaraben deg unamek ) ama deg uzeṭṭa anamkan ( tifyar d tugniwin n uɣanib, mqarabent 

deg unamek ) »36.  

Ma d JEROM Roger yura-d : « Asentel d win izemmren ad icud ɣer tikti yesɛan assaɣ d 

laṣel-is »37. Asentel yezmer ad yili daɣen d uffir deffir n kra n tekti akken i d-yura RICHARD 

Jean Pierre : « Llan yisental zemmren ad-asen d uffiren, d nutni i ɣef yettili unadi s waṭas »38. 

Taggrayt 

Deg taggara n yixef-a n teẓri, nessaweḍ ad nemmeslay cwiṭ ɣef tsekla taqbaylit di tmurt 

n Lezzayer, nemmeslay-d ɣef tsekla yuran yettwaskelsen s tmaziɣt, tasekla tamaziɣṭ 

yettwajerden, tin yettwaskelsen d tsekla tatrart yuran s tmaziɣt.  

                                                           
35

 MUCCHIELLI Alex, La méthode qualitative, paris, PUF, 1991, p. 140. 
36

 SALHI Mohand Akli, Op.cit, p. 40. 
37

 JEROME Roger, La critique littéraire, ed, Dunod, Paris, 1997, p. 53. 
38

www.perse.fr/web/revues/home/perse. Le thème selon la critique thématique, Michel COLLOT, p. 80. 

http://www.perse.fr/web/revues/home/perse


Ixef I : Awal ɣef wungal aqbayli                                                                                                             

24 
 

Nekcem ɣer uẓar n ungal aqbayli, nufa-d d akken ungal amenzu i d-yettwarun s tutlayt 

tamaziɣt d ungal n Belɛid At Ɛli «  Lwali n udrar », deffir-s rnan-d wungalen nniḍen, syin 

ufraren-d yinagalen imaynuten yettarun ungalen, wa yettaru, wa yessuqel-d. Ungal, ur yeqqim 

ara kan ɣer urgaz deg tira-s, mac aula d tilawin, wwten-t urant ula d nutenti ṣṣenf-a n tewsit 

taseklant akken ad ɛeṛḍent yal yiwet deg-sent ad temmeslay ɣef yisental icudden ɣer tmeṭṭut.  

 Ungal aqbayli, d ullis aɣezzfan, yesɛa tulmisin i t-id-yessebganen, gar tulmisin-a ad 

naf ; iwudam i d-yettasen s waṭas, ttilin deg-s udmawen imnamaren d yimallalen akked 

wudmawen igejdanen, yal udem yesɛa adeg-is, yal udem yettawi-d tadyant deffir-s. Akud, d 

lweqt i ɣef i tettezzi teḥkayt, yettili daɣen s tuget, yella wakud agensay d wakud aniri. Adeg, 

yettili s waṭas, d netta i d-yessebganen anda i d-teḍra tigawt, d wanda ttidiren yiwydam. 

Tasiwelt, d tarrayt s wacu i d-iḥekku unagal taqsiḍt-is anda yessemras kraḍ n tarrayin n 

uglam ; aglam aniri, aglam agensay d uglam ilem akacaf. Imi tazrewt-nneɣ teddawar ɣef 

usentel, nemmeslay-d ɣef yisental i d-yettilin s waṭas deg wungal aqbayli, gar yisental-a ad 

naf ; asentel n tayri, rrebrab, lḥif, izerfan n tmeṭṭut, tamagit, …atg, yal asentel nefka-as-d 

amedya neɣ sin seg wungalen yettwarun. Nemmeslay-d daɣen ɣef leṣnaf n wungalen. 

 Deg taggara, newwi-d awal ɣef tesleḍt tasentalant, imi d tazrewt ara nesseqdec ɣef  

wungal i nefren i tezrewt-nneɣ acku tasleḍt-a, tqeddec ɣef tesleḍt n tektiwin d yisental i d-

yettawi umaru deg yeḍrisen-is. 

Tazwart 

Deg yixef – a ad nemslay ɣef tmeddurt n farida saḥwi d wayen akk tura syin ad nexdem agzul 

i wungal “ Aggus “ imi d netta id asentel n tzrewt neɣ. 

1.Tameddurt n tmarut 

      Farida SAḤWI n wat Saɛid, tlul deg yiɛeẓẓugen deg useggas n 1972. ɣur-s 

ar tura ukuẓ 04 n yidlisen. Di tira-s tettara lwelha-s ɣer umezruy d yidles n 

tmurt-is d tmetti i deg tettidir. Si temẓi-s rḥant-tt temsal icudden ɣer tmagit d 

useḥbiber ɣef tgemmi d tkatut. Tebda tettaru s tmaziɣt deg yiseggasen n 90 deg 

uɣmis « tamurt ». « Aggus » d ungal-ines amezwaru. 

2.Ayen tura 

 Les familles kabyles d’Algérie en Tunisie : Hommages et témoignages 

(2017). 

 Jugurtha : Histoire d’un peuple (2018). 

 Yugurten (2019). 

 Sur les traces des kabyles exilés en Tunisie (2021). 

 Tamazɣa : Terre des nobles et résitants ( talsa éditions, 2023). 

 

3.Asenked n udlis 

      Ungal «  Aggus », d ungal i tura tmeskart Farida Saḥwi, yeffeɣ-d deg 

useggas n 2024 seg uxxam usezreg «  Talsa éditions ». 

      Adlis-a, yesɛa 222 n yisebtar, tebḍa-t ɣef mraw d ṣa yixfawen, yal ixef ɣef 

wacu i d-yettmeslay ; 

1. Ixxamen n medden weɛren ; ma ur nɣin, ad sḍeɛfen. 

2. Axxam ur nesɛi tamɣart, am wurti ur nesɛi tadekkart. 

3. Ayen yellan di teccuyt, ad t-id-yessali uɣenǧa. 

4. Yekkat aɣyul, yeddaray tabarda-s. 

5. Anwa i izemren ad as-yini i yizem : ifuḥ yimi-k ! 

6. Inebgi n yiwen n wass d afessas, n wis sin d amessas, n wis tlata ddu 

fell-as. 

7. Wi ikem-icekkren a tislit ; d yemma teḥḍer xalti. 

8. Win ur nesɛi, yesɛa Ṛebbi ; win yesɛan Ṛebbi , ur t-ixus kra. 

9. Menyif tameṭṭut iḥerrzn, wala tayuga ikerzen. 

10. Uḥdiqyefhem s timmi. 

11. Tacriḥt ifuḥen d imawlan i tt-itetten. 

12. Am win yesluffun i umcic. 

13. Timẓin ur ttuɣalent d zzbib, aɛdaw ur yettuɣal d aḥbib. 

14. Ulac aseḍṣu ma huddent tuɣmas, ulac ṣṣber ur nesɛi tilas, ulac win 

yemmuten yegla s wayla-s. 

15. Tufa tqabact afus-is. 

16. Lɣerba, d uletmas n lmut. 

17. Win yedda yedda, ma ulac, nekkni nɛedda. 

4.Agzul n wungal 

       Ungal «  aggus », d aberruy seg wayen tedder tmetti taqbaylit. Awal yezzi s 

tuget ɣef tedyant n tyemmat i inekkṛen wat uxxam di nnesba n mmi-s. d awal 

ɣef tismin n tlawin yerwin ixxamen, ɣef limin i saḥfen yimɣaren d tigdi i d-

ɣeḍlen, ɣef lḥif d lbaṭel yesnejlan irgazen, ɣef nnif d tlufa-ines ur nferru, ur 

yettwafran, ɣef waṭṭan yesneggren iderma, i d-ixelfen tuǧǧal d yigujilen…  

      Ungal-a, d tira yeččuṛen d amɛezber n tlawin i d-yewwin tanagit ɣef tudert n 

ucqirrew d umennuɣ akked ddunit, d unadi ɣef ciṭ n lehna d talwit deg ujajiḥ n 

lmeḥna. Ayen yeḍran, yeqqim-d d awal, d takatut, d tamsirt n tira, ass-a ; d 

taḥawact ɣef wayen i ddren iḍelli, d amezruy ara d-afen wiyaḍ azekka. 

      D tugniwin, deg yirebbi n tudrin-nneɣ, d ayen tqubel tmetti-nneɣ d ibeddi 

ɣef lecɣal-is d yiɣeblan-is. 

      Ungal « aggus », yewwi-d tadyant n Tasaɛdit, yettidiren am taklit deg uxxam 

n yimɣaren-is, axxam n Wat Lḥaǧ. Seg tfejrit almi d lmeɣreb nettat akked 

leqdic, ama deg uxxam ama deg beṛṛa, terna ttrebga s ufella. 

    Tamɣart-is Ṣfiya d ddeɛwessu, talwes-is Ɣnima ula ay d-nenni fell-as d times. 

Ur telsi tmeɣbunt, ur tečči talqimt teṛwa-tt, akken teṣber. Argaz-is yezga 

ixeddem di lbeɛdan, almi d ass i deg yuḍen, yemmut, yeǧǧa-tt-id d taǧǧalt, 

llufan deg uɛebbuḍ-is. 

     Xalti-s, teɛreḍ, tewwi-tt ɣur-s akken ad as-tekkes cwiṭ n leḥzen, wa ad 

testeɛfu-tt cwiṭ seg yir axxam i deg tella maca seg yimir i d-yeḍra uxeṣṣar asmi 

tɛiwen xalti-s deg ubeggeḍ n uxxam, teɣli-d ɣef sellum, tenwa yemmut mmi-s. 

tesla nna Ṣfiya, tenna-as ihi eǧǧ-itt kra n wussan terrett-id s axxam, ulac win ad 

iqedcen. Asmi i d-tuɣal tḥus llufan mazal-it yedder, kkrent nnan-t i temɣart 

tamcumt, din i yenneqlab ubalṭu, din i yebda lbaṭel, tenker-it mačči d mmi-s n 

mmi-s, yekker uhraḥu deg uxxam, kkren-d akk mgal n Tsaɛdit, ula d at udrum n 

At Lḥaǧ i meṛṛa slan, awal yettezzi gar tlawin, ta tessenqas ta trennu-as, nfan-tt 

seg uxxam, kksen-as mmi-s ma d wayeḍ deg uɛebbuḍ-is, terwa lḥif, temmut ur 

twala mmi-s, temmut ur d-tiwi lḥeq n mmi-s wayeḍ, d ta i d tadyant n Tasaɛdit. 

Tazwart 

Aḥric n tesleḍt, d aḥric i deg ara xedmeɣ tasleḍt i wungal « Aggus » n Farida SAḤWI. 

Deg tesleḍt-a, ad bduɣ tasleḍt-iw seg tugna i tefka tmarut i wungal-is akked uzwel. 

Syin, ad nekkes asentel seg yal azwel i tessemres tnagalt deg yixfawen n wungal-is, imi ufiɣ 

tuget deg-sen d inzan. 

Mi fukkeɣ tasleḍt n yal azwel n yixfawen yellan deg udlis, ad ɛerḍeɣ seg tɣuri tallqayant 

n ungal « Aggus » ad kkseɣ asentel agejdan d yisental inaddayen icudden ɣur-s akked wassaɣ 

i ten-icerken. 

I.Tasleḍt tasentalant n wungal « Aggus » n Farida SAḤWI 

I.1.Tugna n wungal 

Farida Saḥwi, deg wungal-is « Aggus », tessemres tugna n tmeṭṭut yesɛan ticraḍ n 

leqbayel ɣef unyir-is akked llufan tettwali-t tettru. Nekk seg tugna-a fehmeɣ sin lecɣal ; 

- Ticraḍ yellan ɣef unyir-is d azamul n tmagit ihi da-agi ad d-nini « Tamagit n tmeṭṭut 

taqbaylit» d asentel amenzu seg tugna i tefka tnagalt i wungal-is. 

- Llufan yellan tama-is, yessebgan-d d akken tameṭṭut-a d tayemmat, imi tettru, asentel i 

zemmreɣ ad iniɣ d akken imeṭṭi d leḥzen, ihi seg wanect-a nezmer ad nini « Leḥzen n 

yemmat » d asentel nniḍen seg tugna n ungal-a. 

I.2.Azwel n wungal 

 Tanagalt Farida SAḤWI tefka azwel « Aggus » i wungal-is, aggus d taɣawsa s wacu 

tettages tmeṭṭut takessiwt-is, aggus d azamul n tmagit, d allal i taggsen i tmeṭṭut wat uxxam-is, 

d aḥric irennun ccbaḥa i tmeṭṭut taqbaylit, ihi azwel « Aggus » yemmal-d asentel « Tamagit n 

tmeṭṭut taqbaylit d ccbaḥa-ines d nnif-is». 

I.2.1.Tiseddarin i deg d-yettwabder uzwel « Aggus » deg yixfawen n wungal 

Awal n tazwara i d-tewwi tnagalt seg ccna n leqbayel n zzman aqdim, deg usebtar wis 

06 :   

« Ah ! ay asaru, 

Mačči akka i ɛuddeɣ ad yi-teḍru ! 

Ah ! ay asaru, 

Ṛebbi ireffed, yesrussu… ». 

- Taseddart tis kraḍ seg yixef amenzu, asebtar wis 16 d 17 : 

« Alqaḍ n uzemmur………ixfiwen n lmal ». 

- Taseddart tis ukuẓ, seg yixef wis semmus, asebtar 85/86 : 

«  …S lqedd yekna, tɛedda tiɣerɣert, walan-tt-id akk ; tefsi aggus i 

tebges asmi i d-tedda, d aggus i ten-yessemḥalqen di sin ass mi d-

tekcem lɛetbavn uxxam-is, sfalten i tudert yeǧǧuǧgen d teɣzi n 

leɛmer ».  

- Taseddart tis snat, seg yixef wis semmus, asebtar 86 :  

«  Mi d-uɣalen si temḍelt, yerra-d Ḥend i lall-is aggus, tejmeɛ-it deg 

usenduq-is, asenduq n teslit. Meɛna, uqbel ad tejmeɛ, teǧǧa-t ɣur-s d 

ussan am wakken yettwanas-itt di lweḥc n leɣyab n urgaz-is. Acḥal d 

abrid i tettel aggus ɣer tsumta i tt-id-iqublen ad tesḥunduq fell-as kra 

yekk yiḍ… ». 

- Taseddart tis ukuẓ, seg yixef wis mraw d sḍis, asebtar 201 : 

« Amek ara d-tbin dɣa tidet ticki tt-yugar ccek ?! Ɣur-sen tagallit 

drus, ma d aggus d asaru n leḥrir kan… ». 

- Taseddart tamezwarut seg yixef wis mraw d ṣṣa, asebtar wis 2017 ; «  Tufa-d daɣen teslit-

is di lqaɛ n usenduq aggus n wasmi i d-tedda d tislit,… ». 

I.3.Tutlayt yettwasqedcen deg wungal  « Aggus » 

 Farida SAḤWI, deg wungal-is « Aggus », tessexdem tutlayt tayemmat, taqburt yellan d 

tafessast yerna tamerkanit n umawal, win yeɣran ungal-a ad d-yejbed lwelha-s acku ṭṭuqten 

wawalen i d-yemmalen tasekla taqbaylit. 

Tesseqdec tawsit tamensayt tawezlant iwumi qqaren inzan, deg yal ixef seg wungal-is, 

ad tt-id-naf tesseqdec inzi d azwel, deg tfelwit-a, ad nebder inzan i tesseqdec wa ad d-nefk 

anamek n yal inzi. 

Inzi Anamek-is Asentel-is 

Azwel 01 : « Ixxamen n 

medden weɛre, ma ur nɣin 

ad sḍeɛfen ». Sb. 11. 

Taḥeqranit i tesɛedday 

tmeṭṭut taqbaylit deg uxxam 

n urgaz-is. 

 

Tamuḥeqranit 

Azwel 02 : «  axxam ur nesɛi Axxam i t- ireffden d Tajaddit 

tamɣart, am wurti ur nesɛi 

tadekkart ». Sb. 21. 

tamɣart, d nettat i 

yettqabalen kullec, kullec 

yettili deg ufus-is ulac win 

as-iɛeddin di rray. 

Azwel 03 : « Ayen yellan di 

teccuyt, ad t-id-yessali 

uɣenja ». Sb. 31. 

Ulac tadyant ara yeqqimen n 

tuffirt, iban ad tuɣal ad yas 

win ad yesbeggnen lḥeq. 

Tidett 

Azwel 04 : « Yekkat aɣyul, 

yeddaray tabarda-s ». Sb55. 

D amdan ixeddmen zyen 

ifuḥen s tuffra, netta 

yessebgan-d iman-is yelha. 

Lexdeɛ 

Azwel 05 : « Anwa i izemren 

ad as-yini i yizem, ifuḥ yimi-

k ». Sb. 67. 

D lbaṭel mi ara yebɣu hed ad 

t-id-yesbib ɣef bab n lheq d 

tidet, ɣef lɛebd yufraren, 

ifazen maca ur as-yezmir 

ara. 

Lbaṭel 

Azwel 06 : « Inebgi n yiwen 

wass d afessas, n wis sin d 

amessas, n wis tlata ddu fell-

as ». Sb. 85. 

Inebgi ma iruḥ yerzef ɣer 

walebɛaḍ ur ilaq ara ad yili 

yeẓẓay, ilaq ad yili fessus. 

Inebgi n tmara 

Azwel 07 : « Wi kem-

icekkren a tislit, d yemma 

teḥḍer xalti ». Sb. 93. 

Tameṭṭut icekkren 

yimawlan-is. 

Zzux 

Azwel 08 : « Win ur nesɛi, 

yesɛa Rebbi, win yesɛan 

rebbi, ur t-ixuṣ kra ». Sb. 

109. 

Amdan iqennɛen ur t-yettxas 

kra. 

Leqniɛa 

Azwel 09 : « Menyif 

tameṭṭut iḥerrzen, wala 

tayuga ikerrzen ». Sb. 119. 

Tameṭṭut iḥerrzen axxam-is, 

d warraw-is d urgaz-is d tin i 

wumi qqaren tameṭṭut d 

wawal. 

Tameṭṭut n tidett 

Azwel 10 : « Uḥdiq yefhem s 

timmi ». Sb. 127. 

Win iḥercen, ur tettkellixen-

ara. 

Tiḥerci 

Azwel 11 : « Tacriḥt ifuḥen 

d imawlan i tt-itetten ». Sb. 

133. 

Imawlan d nutni i 

yettarfaden lɛib n warraw-is, 

Tuṣṣra 

Azwel 12 : « Am win 

yesluffun i umcic ». Sb. 151. 

Win ixeddmen lxir i win ur 

t-yuklalen. 

Tiḥili 

Azwel 13 : «Timẓin ur 

ttuɣalent d zzbib, aɛdaw ur 

yettuɣal d aḥbib ». Sb. 163. 

Lɛebd ifuḥen ur yettbeddil 

ara, xdem-as lxir neɣ anef-

as. 

Lexdeɛ 

Azwel 14 : « Ulac aseḍsu 

ma huddent tuɣmas, ulac 

Lḥif ur yessefraḥ ara. Lḥif d lexṣaṣ 

ṣṣber ur nesɛi tilas, ulac win 

yemmuten yegla s wayla-s ». 

Sb. 173. 

Azwel 15: « Tufa tqabact 

afus-is ».Sb. 181. 

Sin yimdanen, i yettemcabin 

ama di ṣṣifa ama di 

ttexmam. 

Amtawi n yimdanen 

Azwel 16 : «  Lɣerba, d 

uletmas n lmut ». Sb. 191. 

Mi ara ak-terr tmara ad 

tbeɛḍeḍ ɣef wid tḥemleḍ, 

lɣerba ad teẓẓay. 

Lɣerba qerriḥen 

Azwel 17 : « Win yeddan 

yedda, ma ulac nekkni 

nɛedda ».Sb. 205. 

win ileḥqen taɣawsa, yelḥeq-

itt ma ulac d ayen. 

Zzheṛ 

 

Tesseqdec Tibuɣarin, d ccnawi i d-ttawint tlawin di tmeɣriwin neɣ deg tegnatin n 

uxeddim am uẓeṭṭa, asendu n yiɣi, alqaḍ uzemmur,…atg. Deg ungal-a, tanagalt tebder-d 

ccnawi i d-tawint tlawin di lawan n uzemmur.  

Md 01: 

 « … Alqaḍ n uzemmur xas yeɛteb, s ccnawi i d-ttawint tkellixent-as i 

lweqt, zgant tuɣac n Ḥnifa d Crifa ɣef teɣzi n wussan… » 

.Md 02 :  

Temmeslay-d tmarut ɣef ccnawi n Ḥnifa i d-tettawi Taseɛdit mi tekker ad terr aẓeṭṭa ɣef 

lɣerba akked zzher akken ad tt-snefsusi ɣef lxaṭer-is, ad tekkes xerṣum d lxiq :   

« …Ma ulac aẓeṭṭa di tesga, yella yimceḍ uqerdac neɣ yiẓḍi. Weḥd-s 

deg uxxam ḥed ur yelli ala Ṛebbi, ad tcennu ccnawi n lɣerba akked 

zzher : 

Ad kem-ixdeɛ Ṛebbi a ddunit 

Ur ngi talwit, 

Isḍeyqen tagnit fell-i 

Lehḍur-im ay rẓagit, 

ɣelben lḥentit, 

Neɣ am tcebbuḍt n yilili 

Ṣṣbeḥ yuɣal d tameddit,  

A zzher n twaɣit, 

D yir tallit i deg nettili ». 

Azuzen, i yettuneḥsaben d yiwet gar tewsatin n tsekla taqbaylit tamensayt, tawsit-a d tin 

n tyemma-tt, d aḥric seg tudert-is n yal ass. Azuzen, tesseqdac-it tmeṭṭut mi ara tebɣu ad 

tesgen mmi-s. Deg wungal-a, tanagalt Farida SAḤWI, tebder-d asefru i d-tettawi Tasaɛdit mi 

tesgana mmi-s Lhacimi (Seg yixef 11, Sb. 133, taseddart 02).  

Md : 

« Hulla, ers-d ers-d ay iḍes, 

Mmi-tneɣ yebɣa ad yeṭṭes ; 

Ur yuḍin, ur yesmeḥses, 

Saḥḥa n tezmert-ines ; 

…Huula ; Huuula… ». 

 Tessexdem adiwenni gar yiwudam.  

Md :  

- Ax-n a yelli. 

- S teɣzi n leɛmer-ik a Bah. 

- Aha tura ffer-itt akkin, ɣur-m ad tt-id-twali ddeɛwessu-ina ! 

 Tanmegla n wawalen.  

Md : 

Ṣṣbeḥ yuɣal d tameddit. 

 Tafyirt timserwest. Md : « lehḍur-im ay rẓagit, ɣelben lḥentit, neɣ am tcebbuḍt n 

yilili ». 

I.4. Asentel agejdan deg wungal « Aggus » 

I.4.1.Asentel n «  Lḥif n tmeṭṭut d lbaṭel i iɛeddan fell-as» 

Asentel agejdan deg ungal « Aggus » n tnagalt Farida SAḤWI d asentel n «  Lḥif d 

lbaṭel  n tmeṭṭut» i d-tesɛedda Tseɛdit deg uxxam n At Lḥaǧ, ay-agi nufa-t-id seg tazwara n 

wungal almi d taggara-s. 

I.4.2.Isallen i d-yemmalen asentel agejdan  «  Lḥif n tmeṭṭut d lbaṭel» 

Yemmeslay-d umaru ɣef lḥif d tḥeqranit n temɣart i Taseɛidit d wamek i as-tessirẓeg 

ddunit, terra-tt d taqeddact ɣef lwacul amzun ur telli d tislit-is. Tekkes-as akk izerfan-is, 

teqqel-as am ucengu ara ikecmen ɣer kra n tmurt dɣa ad yexdem deg-sen lbaṭel acu kan ahat 

wina i yesɛan rreḥma wama nettat, acu kan Rebbi yefka-as ṣṣber tumen ad d-yass wass ad 

tbeddel. 

Md 01 :  

Anda i as-tenna belli aksum nni yebban d nettat i t-yeččan ur teččit. 

 «  Ihi ma tebɣiḍ ad ak-iniɣ tidett, ṣṣbeḥ-agi, wwiɣ-as sin yiftaten i 

Zahya, ma wayeḍ ad tafeḍ d tihin i t-yeččan ! twehha ɣer Tseɛdit… 

Taseɛdit ur tt-id-yuli wawal, am leɛwayed-is, ur tettara ara 

taqemmuct… »
39

( ixef 01, Sb. 14, taseddart 01). 

Md 02 :  

« …Tmuqel nna Ṣfiya, akka d wakka, am akken tettnadi acu i tettu neɣ 

ixuṣ ur t-texdim ara tislit-is ! 

- Ɛni ifuk lemsemmen-nni, ur d-tenniḍ, a tin ?! 

- Ticki tebɣiḍ ad ternuḍ d kemm i d-yeqqaren ! 

Ticki neɣ azekka, ad d-greɣ, i as-d-terra Tsaɛdit… 

- Ger-it-id kan tura, ad t-id-naf i lqehwa n ṣṣbeḥ, amɣar iḥemmel ad t-

yečč.  

                                                           
39

 SAHOUI Farida, Aggus, Talsa editions, 2024, p. 14 

- Yirbeḥ ! »
40

. ( Seg yixef 01, Sb. 20, d akemmel i tseddart tis 03 n 

usebtar 19). 

Iban-d lbaṭel n temɣart d teslit deg umedya-a mi it-ttḥettim fell-as ad texdem lecɣal xas 

ma yella teɛya neɣ ur tebɣi ara, d taḥeqranit s timmad-is mi ara tḥettmeḍ ad txedmeḍ ayen ur 

tezmireḍ. 

Md 03 : 

 «   Ɣur-m tura ad yaweḍ umɣar ur d-yettaf acemma, asemmiḍ d 

asemmiḍ, rnu-d kan taḍajint n berkukes ɣas yeqqim uɣrum-nni ur iḍaɛ 

ara. Ḥend efk-as lqehwa yerna ad yefḍer ticki. Ma d kemm, ha-t-an 

yeggra-d uwezwaz ucebbaḍ-nni n yiḍelli, rnu-as kan aman… »
41

. ( Seg 

yixef 02, Sb. 23, taseddart 02). 

Yettban-d lbaṭel deg umedya-agi mi i as-tettekkes ula d učči yelhan tettak-as kan ayen i 

d-iṣebḥen xas akken d nettat it-id-isebben. 

Md 04 :  

«  Mebla leɛḍil, tḍal ɣef yixfiwen n wulli, ass-nni ur ffiɣent ara imi d 

ageffur. Tuli ɣer uxxam n ufella ad d-tawi ayen i as-d-thegga temɣart. 

Taseɛdit ur tettnal la taxabit wala acbayli, wama akufi, ad ttwagezmen 

yifassen-is »
42

.( Seg yixef 03, SB. 31, taseddart 04 ). 

Tamarut tessebgen-d belli Tasaɛdit tettidir deg uxxam-is amzun d takli-tt ur tt-id-iṣaḥ 

array, ur tesɛi tilelli, txeddem kan amek i as-nnan. 

 Leɛtab uzemmur 

Md : 

 «…Taseɛdit tezmer i walluy yerna tḥemmel azemmur… »
43

. ( ixef amezwaru, Sb. 15, 

tasedḍart 03).  

 Ttrebga d lḥif i t-sɛedday Tseɛdit.  

                                                           
40

 Idem, p. 20. 
41

 Ibid, p. 23. 
42

 Ibidem,p. 31. 
43

 SAHOUI Farida, op.cit, p. 15 

Md :  

« Llan wussan ifen  wiyaḍ, ticki ara teqqim Taseɛdit ɣer mmi-s kra n 

tiram, tettettu leɛtab ; wamma cedda s yis-s i bnan wussan n tlawin di 

tudrin. Ula ɣef yigran n uzemmur, d nettat i yettɛassan mi ara iɛeddi 

uḥayek n ẓẓerẓuṛ, ad as-tini temɣart-is, s tuffɣa n leɛqel : 

- A taaaqc, ɣiwel ɣer uzemmur-nni, ha-t-an ẓẓerẓuṛ ! 

      Ad tazzel ɣer uḥriq, tikkwal ḥafi, ad tesḥaḥay, alamma iruḥ-as 

ṣṣut : ḥiiḥa, ḥiiḥa, ḥiiḥa ! »
44

. ( Seg yixef 01, Sb. 18, taseddart 02). 

Deg umedya-agi tessebgen-d tmarut belli tamuṭṭut taqbaylit yeḍfer-itt lḥif txeddem 

ccɣel n uxxam trennu win n berra akka am Tasaɛdit ur yezgil wara deg leɛtab n tudert. 

 Leqdic n Tasaɛdit deg uxxam akked lexla.  

Md 01: 

 «  Uqbel ad teffeɣ Tasaɛdit ɣer lexla, nettat d Ɣnima talwest-is, d kra 

n tlawin n lḥara, yuɣ lḥal tḍumm axxam, thegga lfaḍur i yimɣaren d 

wid ara d-yuɣalen neɣ win ara d-iger ubrid. Terna tseww arekti i 

tɛerrek ɣef lefjer. Syin akkin, tessuṭṭeḍ mmi-s i tikkelt tis snat, umbeɛd 

imi i d-teččur tasebbalt n waman zeddigen i tissit. Send ad teṭṭef 

abrid-is, terra ɣer yiciw-is abziz n uɣrum n yirden n send iḍelli, ma d 

aɣrum n uṛumi, ad yeqqim i yimɣaren. Tesḥarǧem i tuffɣa, tezzuɣer 

tlata n wulli d taɣaḍt, d abrid ɣer lexla. Teǧǧa mmi-s ɣer setti-s, ma d 

nettat ur d-tuɣal alarmi i tt-id-teqquqer lmeɣreb. Syin d afella i 

terrataccuyt ad tessew imensi ; axaṭer, mi d-tewweḍ, tufa-d alwes-is 

deg uxxam, imir kan i d-yewweḍ si Lezzayer »
45

. (Seg yixef 01, Sb. 16, 

taseddart 01). 

Tessebgan-d tmarut lḥif n tmeṭṭut ladɣa mi terna ttrebga tebḍa iman-is ur tufi ad d-telhu 

deg ccɣel i tt-yerǧan berra neɣ ayen i tt-yerǧan daxel n uxxam neɣ ad d-telhu d mmi-s 

alleqqaq yettrun.  

                                                           
44

 Idem,p. 18. 
45

 Ibid, p.16. 

Md 02 :  

«  Tessekcem-d Taseɛdit kra n yisɣaren d yiqerman anda ara ddarin, 

terna kra n walim i wulli. Afus deg usewwi wayeḍ di tarda, ur as-

tbeddel ara i mmi-s alarmi tkufa at uxxam… »
46

( Seg yixef 01, Sb. 19, 

taseddart 05 ). 

Tssebgan-d tmarut lḥif meqqren tettidir Tassaɛdit anda i d-nufa d akken 

txeddem ula d ccɣel n yergazen. 

 Ṣṣber n Tseɛdit.  

Md 01 :  

«  Teṣbeṛ alarmi tɛedda lɛica i tečča ciṭuḥ di tmeḍbext, tkkes laẓ, mmi-

s deg yirebbi-s. sya ɣer da, melmi i as-tettunefka tegnit, tḥemmel ad t-

id-tessufeɣ ɣer ufrag. Ad teqqim seddaw n teslent, ala nettat i as-id-

yettarran tarwiḥt ticki txaq ; din kan i tettaf iman-is ! ala i mmi-s kan i 

wumi tḥekku taseɛdit lhem-is… »
47

. (Seg yixef 01, Sb. 20, taseddart 

03). 

Yettban-d ṣṣber n Tasaɛdit deg umedya-agi imi nwala belli d tin iṣebren ɣer ccer ɣes 

telluẓ ur d-ttcetki ara, ula d lbaḍna-is ur tt-tḥekku i yiwen ḥaca i llufan-nni ur nefhim wara, d 

tameṭṭut iḥerzen yerna d tin ikerzen arnu terna s ufella n waya ṣṣber d tsusmi. 

 Tigujelt n Taseɛdit 

Md 01 : 

 « … ula d taseɛdit teqqim ɣer uqerruy n baba-s d uqerru n yemma-s ; 

ad ken-yerḥem Ṛebbi, iwseɛ-itt fell-awen, a bah »
48

.( Seg yixef 03, 

Sb.43, taseddart 01 ). 

Taseɛdit s ufella n terẓeg n wussan akk i tettidir deg uxxam-is ad tt-naf  terna tigujelt n 

yimawlan, tiyita ur nḥellu akken yebɣu nexdem-as, imi lukan xerṣum llan yimawlan ad taf 

tayet iɣef ara ttsenned, ulac win ara tt-iḥeqren acku taqcict i as-yettaken tabɣest d usirem deg 

                                                           
46

 Ibidem, p. 19. 
47

 Ibidem, p. 20. 
48

 Idem, p. 43. 

tudert d imawlan-is acu kan ma ruḥen-as yimawlan ad teqqim am ujeqdur-nni yekkes ufus, 

yezga txuṣ-it tɣawsa, ahat daya itt-yeǧǧan terna ṣṣber akk am wina, tɛebba  

Md 02 : 

 « Am waṭas n yigerdan, Taseɛdit tekker-d d tagujilt, armi d melmi 

kan, tella tesɛa gma-s Muḥend Akli, meɛna acḥal d iseggasen-aya i 

deg iruḥ, ur d-iban. Yekka di lgirra n lalman di lalzas, syin, yeqqim di 

Fransa ixeddem di lmina, di Marsay, kra n yiseggasen yuli ɣer 

Lpari »
49

.( Seg yixef 03, As. 48, taseddart 02 ). 

Acetki n Taseɛdit i urgaz-is i tettwali kan si ddurt ɣer tayeḍ. 

 Llaẓ d lexṣaṣ n yiselsa 

Md :  

« Qrib talqimt ur as-tɛedda, deg usemmiḍ-nni, tger iman-is deg uceṭṭid 

i d-tewwi asmi i d-tedda d tislit, wamma taqendurt n kifrat ur tekkis 

ɣef uɛrur-is. Teḥmeẓ-d mmi-s ɣur-s, teɛreḍ ad teṭṭes, maca amek ara 

tt-id-yas nadam ticki taɛebbuḍt d tilemt ?! terna ɣef lbext-is leɣyab 

imezgi n urgaz-is ; iɛedda waggur ur d-yuɣal. Teshulluy mmi-s, yeṭṭes, 

ur d-tfaq ara almi i iɛeggeḍ uyaziḍ n nanna Lǧuher… »
50

.( Seg yixef 

02, Sb. 21, taseddart 01).  

Ula deg umedya-agi tessenfali-d tnagalt lḥif-nni meqqren yettɛeddin ɣef Tasaɛdit deg 

uxxam n urgaz-is. 

 Tadist d tnitin n Taseɛdit.  

Md 01 :  

«  Taseɛdit tessusem, tasusmi ɣas tettwali-as-d ciṭ n lehna, ma d lbaṭel 

di leɛmeṛ i t-tekkis. Tḥulfa i tɛebbuḍt-is am tmellalt yerwin, wamma 

amɛuqqu ; lmakla tuɣal-as d amqennin ! amer maččid lxuf ur tkeččem 

ara akk timeḍbext…  »
51

.( Seg yixef 05, Sb. 70, taseddart 02 ). 

                                                           
49

 Ibid, p. 48. 
50

 Ibidem, p. 21. 
51

 SAHOUI Farida, op.cit, p. 70. 

Temmeslay-d tnagalt ɣef lḥif d nnmara i tesɛedda Tasaɛdit deg lawan n tnitin-is ula d 

tigi ur as-d-usint ara fessusit. 

Md 02 : 

 « Tban-d liḥala-s teɛya, tamɣart tefhem tettinit,… »
52

.( Seg yixef 05, 

Sb. 70, taseddart 04 ). 

 Tuǧǧla n Taseɛdit, yemmut urgaz-is yeǧǧa-tt-id d taǧǧalt mazal 

meẓẓiyet.  

Md 01 : 

 « A zzher-iw unniḍ, zzher-iw utlif… a yemma anda telliḍ, wali-d yelli-

m i teqqar Tsaɛdit gar wid akk i d-yusan s axxam ad ɛezzin »
53

.( Seg 

yixef 06, Sb. 85, taseddart 02 ).  

Deg umedya-agi Taseɛdit meskint ad tt-naf tettru kan ɣef zzher-is imi i as-iruḥ 

umwanes-is wina i as-yetteksen lxiq xas akken yebɛed meɛna ciṭ-nni mi i d-yusa itekkes-as 

lxiq maca tura aḥlil tura ur d-yegra umwanes. 

Md 02 :  

«  Angeḥ-is, Tasaɛdit terna ɣer tuǧǧal ! d tilemẓit, tameɣbunt, yekcem-

itt lɣiḍ, tacriḥt i d-tṛebba truḥ. Wid yessnen ccɣel-is ttawin-tt d lemtel 

… »
54

.( Seg yixef 06, Sb. 86, taseddart 03 ). 

Lɣiḍ n Tasaɛdit ur yesɛi ara ḥellu ɣef lmut n urgaz-is, teǧǧel d tilemẓit, ur as-d-yeqqim 

la aḥbib la lwali i tmeɣbunt meskint. 

 Leḥzen i d-yeɣlin ɣef Tasaɛdit mi as-d-teɣli tadist.  

Md 01:  

« Tḥus teɣli-d fell-as ddaɛwessu, si baba Lḥusin ɣer urgaz-is, ɣer 

mmi-s ; tsuɣ i Ṛebbi i tt-id-ixelqen : Aaa yemma mmi !... »
55

.( Seg 

yixef 07, Sb. 95, taseddart 01 ). 

                                                           
52

 Idem, p. 70. 

Mmi-s n Tsaɛdit iḥun fell-as Yillu ur d-yeɣli ara mazal-it yettḥerrik deg uɛebbuḍ n 

yemma-s maca tamɣart-is tegguma ad tamen ay-agi, tenkeṛ-it mačči d mmi-s n mmi-s teggul 

ur d-ilul di lḥara-is.  

Md 01 :  

« Aqcic-nni yedder ziɣ, a Ṣfiy, aḥeqq jeddi-m ma yeɣli-d …Ṛebbi d 

aḥnin, ḥamdullah. Am wakken ur tesli, teqqim tebbaqew, that, ur tefṛiz 

ara d acu-t akka i d-tenna ! urɛad i d-tekfi awal, nna Ṣfiya tezwi 

irebbi-s, tḍegger timeḥremt seg wurfan, tekkat deg yimesṛuqen-is, 

teqqar ; Ihi mačči-nneɣ ! muqel anda akka i t-id-tewwimt ; telzem-iyi 

tkeffart ur d-yujjaq di tɣerɣert-iw… »
56

.( Seg yixef 07, Sb. 104, 

taseddart 01 ). 

Lfarḥ n Tassaɛdit imi ur d-yeɣli ara llufan yellan deg uɛebbuḍ-is, iḥun Rebbi fell-as,  

yesseḥbiber akk fell-as. 

 Lɛar i as-tesbib twacult n Wat Lḥaǧ i Taseɛdit 

Anda i bɣan ad tt-ssimsen s wayen ur tesɛi, s nnif-is i bɣan ad sluɣen, sbibben-as ayen 

ur texdim, tadist-is seg urgaz-is nutni nekkṛent qqaren-as n wayeḍ.  

Md 01 :  

 Awal n temɣart  

« Tezfeḍ akken sdat-s, tekcem ɣer texxamt-is, tremmu deg wurfan : 

Kunwi ɣur-wen d aqeṣṣer, ma ɣur-neɣ d lecɣal n yirgazen ; ihi, dɣa 

ma yujjaq-d deg uxxam n At Lḥaǧ xas ini-as nenger, ur nesɛi ara 

irgazen »
57

.( Seg yixef wis 07, Sb. 105, taseddart 01). 

Deg umedya-agi ad naf tamɣert tekkat di nnif n Tasaɛdit tameɣbunt tettgala 

ɣef lmalaykat ur nesɛi d acu yexdem. 

Md 02 :  

 Awal n telwest  

« … Tmuqel Ɣnima Tasaɛdit allen-is ččuṛent d lkerh d nnḥas, amer 

tezmir ad tt-tesserɣ d tamuddirt. Gar yemma-s d yemma-s Dahbiya d 

kra nniḍen n wat uxxam, ur tessetḥa yiwen, tserreḥ-d Ɣnima ssem 

yellan deg uqemmuc-is : Muqel anda ara teffreḍ lɛaṛ-im, awi aḥḍiḍ-im 

anda ur kem-ssinen ara »
58

. (Seg yixef 07, Sb. 106, taseddart 01). 

Nwala deg umedya-agi belli ula d talwest terna-d ssem-is i tmeɣbunt, ad tt-naf tekkat 

deg nnif n Tasaɛdit tessadar-d deg lqima-s, tettɛayar-is s yir lehdur xas akken nettat ur texdem 

ayen s wacu ad tt-sedhi. 

M2 : 

«  Aḥeqq jeddi ara truḥeḍ s tqendurt-nni tuqrist ma tester-ikem, la 

tettmesxireḍ ɣef yirgazen, ur tettsetḥiḍ … Tettlaqabeḍ-iyi imi ur 

zwiǧeɣ ara, d nekk axir wala tamerkut am kemm,… »
59

.(Seg yixef 07, 

Sb. 107, taseddart 02). 

Ula d talwest tesɛa azref akken ad d-tefk array-is ɣef tuedrt n tmeṭṭut n gma-

s ad tt-n af tebɣa ad tt-tessufeɣ deg uxxam deg tqendurt i telsa. 

« …Aqemmuc n Ɣnima yugar lmedfeɛ:_ d acu i t-xeddmeḍ deg 

Yiḥerqan ?! tɣilleḍ ur walan ara medden mi i n-iruḥ bu tenyirt-nni n 

Urezqi n Saɛid ! tezgiḍ deg wayla-nsen. Ihi, mačči d mmi-s n Zizi ; 

yerna aḥeqq jeddi, a tin i kem-iwalan ma terra-tt tmara, ma 

teskiddib… »
60

. (Seg yixef 08, Sb. 110, taseddart 03). 

Md 03 :  

 Awal n ulwes-is Ḥend : 

 «  Ur ḥwaǧeɣ ara ad tt-waliɣ, ini-as ad teffeɣ neɣ ad tt-ḍegreɣ ɣer 

terga am akken i ttḍeggiren medden lǧifa »
61

.(Seg yixef 07, Sb. 106, 

taseddart 02). 

Ula d Ḥmed alwes-is yenṭeq-d yenna-d belli ula d netta ad tt-yeḥwi deg uxxam, yerna ad 

tt-iḍeggar akken i tt-ḍeggiren medden lǧifa. 

 Lbaṭel i d-yennulfan ɣef Tsaɛdit i tt-yeǧǧan ur tettaf ḥed ad ibed 

tama-s.  

Md1 :  

« Tasaɛdit, ur numin ara ayen tettwali d wayen tsell, tḥulfa ttawint-tt 

ttarrant-tt lemwaji, ur teẓri anda ara tt-sersent. Tmuqqel akk at uxxam, ur 

tufi yiwen ɣer tama-s, ula ad-yehḍer yid-s ! tilawin, s useḥluli-nsent, rrant 

ula d imɣaren ad nejlin… »
62

. (Seg yixef 07, Sb. 106, taseddart 02). 

Aḥellel n Taseɛdit alwes-is Ḥend akken ad teqqim deg uxxam n Wat Lḥaǧ akken ad 

trebbi mmi-is maca netta yeffeɣ-as-d mgal.  

Md2 :  

« Nettat tettḥellil deg-s akken ad teqqim ad trebbi mmi-s. netta 

yettḍeggir tiferzezza ɣer ssebɛa u sebɛin yettiẓif, yerra-as-d s wurfan, 

yettsuɣu Ṛebbi i t-id-ixelqen : Mmi-m ?! ttu tesɛiḍ mmi-m, a yir 

zerriɛa ; Racid d mmi-tneɣ, ad t-id-ṛebbiɣ xir-im »
63

. (Seg yixef 08, 

Sb. 110, taseddart 01). 

Aḥriṛet d uqlileḥ n Taseɛdit ɣef leɣyab n mmi-is Racid i teǧǧa di beṛṛa yetturar yeddem-

as-t ulwes-is Ḥend yerra-t s axxam n baba-s axxam n Wat Lḥaǧ.  

Md 01 :  

«  Tewwet deg yifassen-is tmeɣbunt, tenna : 

- Ayen ur as-id-tekkiseḍ ara ? 

- Mačči akka i xeddmen medden ! kullci d leɛqel, mačči netta yewwi-t, 

nekk diɣ as-t-id-kkseɣ…  

- Ad ruḥeɣ ad t-id-rreɣ…tura… ! i as-terra s ṣṣut qrib ibeḥbeḥ, nettat tettru, 

tettmeǧǧid… »
64

. (Seg yixef 09, Sb. 122, Taseddart 03). 

 Amekti n Tasaɛdit yelli-s yemmuten. 

 Md : 

« Aqerru-is, yettruḥu ɣer wanda i d-tesɛa imenza-s, ɣer yelli-s Zubida 

i trebba azal n tmanya wagguren. Teṭṭef-itt tbuzewwaɣt alarmi 

teggugem maḍi, tdel-itt s tfuḍiwt tazewwaɣt akken ad d-teffeɣ. Meɛna, 

simmal tettzid, ssmana neɣ snat taqcict truḥ am waṭas n 

yigerdan… »
65

. (Seg yixef 11, Sb. 133, taseddart 04). 

Leḥzen n Tasaɛdit ɣef yelli-s Zubida yemmuten teǧǧa-as-d irebbi d ilem, tezza-as ul-is i 

tmeɣbunt n Rebbi. 

I.5. Isental inaddayen yellan deg wungal  « Aggus » 

I.5.1.Irmad qeddcent teqbayliyin 

Deg wungal-a ad naf tanagalt tessemres aṭas n tseḍḍarin anda i d-tessebgan irmad  d 

wansayen n tmurt n leqbayel am : 

Fellu nterbibt n yimeẓẓuɣen s tsegnit d tuqqna-nsent s lxiḍ almi ḥlant akken ad rrent 

timengucin.  

Md1:  

«  Aṭas n tyemmatin d tsettitin i yulin ɣer Tgemmunt ad d-flunt i 

teḥdayin ɣur Tlekrimt, imi ddeqs-aya ur d-tṣubb ara ɣer yiḥeṛṛiwen. 

Mi arad-uɣalent, ad d-awint lexyuḍ di tmeẓẓuɣin-nsent tileqqaqin. 

Uqbel ad qqnent timengucin n lfeṭṭa, ad tent-dehnent s zzit, ma ulac ad 

neẓrent, dɣa ad ɛiwdent fellu »
66

. ( seg yixef 01,Sb. 11, taseddart 01). 

Alqaḍ uzemmur, d armud deg tmurt n leqbayel, yal aseggas jamaɛen-t-id ɣas akka yesɛa 

leɛtab.  

Md 01: 

 « Alqaḍ n uzemmur yeɛteb mačči d kra, akken yerna d lmuḥal ad 

stehzin deg ujmaɛ-ines »
67

.( Seg yixef 01. Sb. 16, taseddart 03). Md 

02 : «  Lawan n uzemmur, d lawan n leqdic ameqqran, deg ugris d 

                                                           
65

 SAHOUI Farida, op.cit, p. 133. 
66

 Idem, p. 11. 
67

 Ibid, p. 16. 



                          Ixef III: Teṣleḍt 

 

45 
 

usemmiḍ, wama abuneqqar inettu deg yiḍarren akked yifassen, tikwal 

alarma jerḥen. Acḥal n tikkal i d-teɣli yiwet deg-sent mi ara d-

tcerrew, neɣ i temmundel mi ara d-tzewwi… »
68

. ( Seg yixef 01, Sb. 

16, taseddart 03).   

I.5.2. Lḥif 

Ad naf tanagalt, tessemres asentel « Lḥif », tebder-d amek ɣas yella lexṣaṣ ɣer 

leqbayel maca tella tdukkli d lferḥ, tessebgen-d belli zik leqbayel i meṛṛa sɛeddan-d lexṣaṣ. 

Md 01 : 

  « Fiḥel aclax n tiṭ neɣ arfad n timmi, ẓrant akk ayen ilaqen  d wayen 

ur nlaq ara. Ɣas ma ttruḥunt s tsebbaḍin tuqrisin d tqendyar tuffiɣin, 

yerna swadda ḥenturi, wi tent-yeẓran ? d ɛeryan yeṣṣer lḥif, msawan 

medden irkelli ;… »
69

. ( Seg yixef 01, Sb. 15, taseddart 02).  

Md 02 :  

« Di tuddar akken yella lxir i yennerna lḥif ! ula d arrac ur ten-

yettaweḍ kra, qqimen d imectaḥ, dehhun s wurar d tuffɣa ɣer lexlawi. 

Kessen si ṣṣbeḥ alarmi qrib d azal, tetten abugli di lawan n ubakur 

neɣ absis di tili, di tallit n unebdu. Ttruḥun ḥafi d tserwula tuqrisin, 

tikwal ula d tuqrist ulac, ttawin iḥenzizen n uɣrum acaɛtan d aɛwin, mi 

zegren amnaṛ n tewwurt ad ɛeddin qbel deg uɛwin-nni : 

-Aɛwin ɣef tɛebbuḍt yexwan ! i as-qqaren »
70

. ( Seg yixef 01, Sb. 

18/19, taseddart 03 ). 

Deg umedya-agi tessebgen-d tmarut lḥif-nni meqqren i ttidiren yemdanen ula d tuččit-

nsen seg tmizar kan n tgella yellan lawan-nni, ula d lebsa ur sɛin ara ttlusun asarwal n tfawtin. 

I.5.3.Tuṣṣra n tmeṭṭut taqbaylit 

 Tameṭṭut taqbaylit, tettwassen s tuṣṣra si zik, s tkessiwt tahrawant d lfuḍa akked 

waggus ɣef wammas rnu-as amendil bu tesfifin ɣef uqerru-s. Zzin-is seg yiselsa-s, iselsa-s d 

azamul n tuṣṣra. Deg wungal-a, temmeslay-d tnagalt ɣef wanect-a.  

Md : 

« Aggus d tfuḍiwt, neɣ n testawt, zgan ɣef wammas ; deg-sen d tuṣṣta 

akked lǧehd, ma d timeḥremt ttarran-t aɣebbaṛ akkin »
71

.( Seg yixef 

01, Sb. 16, taseddart 03). 

I.5.4.Zzux 

Deg wungal-a, tessemres tnagalt asentel n zzux n tmeṭṭut.  

Md 01 : 

 Zzux n Ɣnima talwest n Taseɛdit ;« … Nekk d yelli-s n Si Lḥusin n 

Ḥend, win ara iyi-yaɣen, ilaq-as ! yerna nekk ad ruḥeɣ ɣer Lezzayer, 

ɛni ad zewǧeɣ d agi ; xic !!! »
72

. ( Seg yixef 01, Sb. 18, taseddart 01). 

Ad naf ula d Ɣnima tettzuxu s tfamilt-is ɣef yergazen, ilaq win ara tt-yawin ad yili 

yufrar, ur ixuṣ wara, teqqar-as ad ruḥeɣ ula ɣer Lezzayer ad tt-beddel tamurt. 

Md 02 : 

Zzux n  nna Ṣfiya s wadeg i deg tezdeɣ terbibt-is Feṭṭa i teḥseb am yelli-is tin izewwjen 

ɣer Lezzayer. 

«  Nna Ṣfiya tḥemmel lebni lɛali daɣen, tḥemmel tamdint. Acḥal d 

abrid i tzux i tnuḍin d tlewsatin s zzheṛ i tesɛa yelli-s : 

- Feṭṭa-inu mačči i tmurt, amer ad twalimt lḥara-s di Lezzayer ad 

twehmemt, ad yefk Rebbi akk i teḥdayin ad ruḥent ɣer Lɛaṣima »
73

. ( Seg 

yixef 03, Sb. 33, taseddart 01). 

Md 03 :  

 Zzux n nna Ṣfiya i teslit-is ɣef wasmi i tezweǧ. 

« Tislit-is tesmeḥsis kan, allen-is di lqaɛa. Melmi akka i d-thedder yid-

s akken ad as-terr ?! tkemmel awal s zzux : Ur ẓriɣ amek i zewǧeɣ, 

neɣ d acu id zzwaǧ maḍi ! Sɛiɣ-d Meẓyan ur zzmireɣ ara waḥd u 

ɛecrin n ssna, meɛna ɣlint-iyi-d snat n tadisin uqbel, rniɣ-d Zahiya 

akked Ɣnima, ma d Belqasem d netta i d aɣeddu aneggaru… »
74

.( Seg 

yixef 03, Sb, 39, taseddart 01).  

Ad naf Ṣfiya tettzuxu i teslit-is ɣef wasmi i tezweǧ d wamek i d-tesɛa arraw-is wa deffir 

wayeḍ s lehna d urgaz-is. 

I.5.5.Lekdeb d ukellex n yigerdan 

      Zik, di tmurt n leqbayel, ttkellixen i yigerdan, anda i ten-ttḥerrimen seg waṭas n wučči 

qqaren-asen ur yelhi ara ad t-ččen yigerdan. Tanagalt tessemres aya-agi deg wungal-is, 

tebder-d amek i as-neskiddiben akken as-nekksen lqut.  

Md 01:  

 « … Igerdan, ma yella umeqful ha-t-ayen, ma ulac ad ṣebren ! 

amectuḥ am wakken ulac-it, amectuḥ icuba tislit neɣ yelli-s n medden 

yessnen i leqdic kan. Igerdan, ur ɛerḍen ara tasa n yikerri n lɛid wala 

tacriḥt n lɛali, ur ssinen d acu d aḍiḥan, qqaren-asen : « ur awen-ilaq 

ara » yerna ṭṭamaɛen !»
75

.( Seg yixef 01, Sb. 19, taseddart 02 ). 

I.5.6.Tayri 

      Tayri, d asentel uɣur tazzalen akk imyura ttarun-d fell-as, deg wungal-a, temmeslay-d 

tnagalt ɣef tayri n umɣar i teslit-is, anda i tt-iḥemmel am yelli-s.  

Md : 

 «  … Xas akken iḥemmel-itt aṭas, maca, sdat n temɣart, ur yezmir ara 

ad-yini kra ! acḥal n tikkal i tt-ikuber s kra, ama d aksum neɣ d ayen 

yellan, labeɛda mi ara d-yuɣal si ssuq. Tikkelt, yefka-as taṣabunt n 

marsay s tuffra, asmi i d-tesɛa Racid ! » .( Seg yixef 02, Sb. 30, 

taseddart 03 ). 

I.5.7.Lmut 

Tamattant n Lḥusin n Ḥend amɣar n Taseɛdit, yella d amɣar igerrzen maca terna-t 

tmeṭṭut-is Ṣfiya.  

Md1 :   

« Kra kan-d sut lḥara akked kra n yirgazen, mmaren-d lɣaci ! di 

teswiɛt, axxam yeččur-d, wa yuli-d seg uxxam n wadda wayeḍ iṣubb-d 

si tiɣilt. Ma d wid izedɣen agni, ffɣen-d qeccuc meccuc ; tameddit-nni 

kan berḥen-d : Lḥusin n Ḥend yewweḍ leɛfu n Rebbi »
76

. ( Seg yixef 

03, Sb. 41, taseddart 03 ). 

Tamattant n Meẓyan, argaz n Taseɛdit s waṭṭan n Bucḥiḍ.  

Md 02 : 

 « Ih, Meẓyan yeḍfer baba-s, anwa i as-tt-ibɣan akka i uxxam n baba 

Lḥusin ? yemma-s tenzef di tlemmast n tɣerɣert, Taseɛdit tuzzel teṭṭef 

mmi-s, tugi ad as-tebru, meɛna anwa akka i d-yerran akka win-is ? 

Yal ta amek itt-tṣebber tayeḍ »
77

.( Seg yixef 05, Sb. 84, taseddart 02 ). 

Tamattant n mmi-s n Taseɛdit, win yellan deg uɛebbuḍ-is asmi tekker ad tɛiwen xalti-s 

deg ubeggeḍ n uxxam s tumlilt teɣli-d ɣef sellum yeɣli-as-d llufan i deg tella s tadist.  

 Tamattant n Ṣfiya, tamɣart n Tasaɛdit.  

Md : 

 « Teṭṭef afus n Racid, tessuden-it, ṛṛuḥ yeffeɣ yuɣal ɣer bab-is »
78

. 

(Seg yixef 14, Sb. 175, taseddart 01). 

Tessebgen-d tmarut amek i as-yeffeɣ rruḥ i Ṣfiya. 

 Tamattant n Ɛebdellaṭif mmi-s n Dahbiya tanuḍt n Ṣfiya n uxxam n Wat 

Lḥaǧ.  

Md :  

« Tenhewwal taddart d tid i as-d-yezzin. Seg yiḥeṛṛiwen ɣer lǧemɛa, si 

tmelluka ɣer uẓaɣaṛ, teɣli-d rrehba am wakken yeḥzen ula d agama ; 

kullec d aberkan ! tiyita meqqret, yeffeɣ lferḥ di lḥara, leḥzen yufa 

iman-is, yeɛreq ccɣel  i medden, dayen. Yuɣal wa yettṣebbir wa, d 

tawaɣit i d-yeɣlin ɣef uxxam n baba Muḥend. Ɛebdellaṭif i d-yeǧǧan 

tameṭṭut-is s tadist tis tlata, wissen diɣ amek ara teḍru yid-s d win ara 

d-ilallen d awdiɛ ?!... adrum n Wat Lḥaǧ yeččuṛ d igujilen… ! »
79

. 

(Seg yixef 16, Sb. 199, taseddart 04). 

Deg tseddart-agi tessebgen-d tnagalt leḥzen d lxiq meqqren i d-yeɣlin ɣef taddart s 

sebba n lmut Ɛebdellaṭif. 

 Lmut n Ɣnima talwest n Saɛdiya.  

Md :  

« Lḥara n Wat Lḥaǧ mazal ur tekkaw ara seg yimeṭṭi, alarmi terna 

Ɣnima ; ula d nettat llan wid ara yettrun fell-as. Aṭas i d-trebba n 

yigujilen n uxxam, tqeddec ur teqḍiɛ, ur testeɛfa, ur as-rran lxiṛ. 

Tewweḍ leɛfu n Ṛebbi kra n lechur kan sdeffir n gma-s Ḥend i yewwi 

ucaḥuḍ n mmi-s d wayen akk i iwala di taggara n wussan-is »
80

. (Seg 

yixef 16, Sb. 200, taseddart 01). 

Deg tseddart-agi tessebgen-d tnagalt lmut n Ɣnima ɣef talwest n Saɛdiya, teḥzen lḥara 

fell-as. 

 Lmut n Tasaɛdit  

« Akal, teǧǧa-t tara, ulac win ara t-ixedmen. Teqquṛ nneɛma Ṛebbi, 

taɣmiwin n taga d tɣeddiwt tukkekent, igran yuli-ten ubuneqaṛ, 

afrasen sqaṭɛen i umnaṛ ! ula d taslent-nni tbeggen-d lɣiḍ-is, aseggas-

nni tugi ad tseɣli ifer, segmi ulac win ara tt-iɛelfen…lmal agugam ass-

a isuɣ, yerra-d nnehta…iɛessasen d wat Ṛebbi sawḍen rreḥma d talwit 

                                                           
79

 Ibid, p. 199. 
80

 Ibidem, p. 200. 



                          Ixef III: Teṣleḍt 

 

50 
 

i Tsaɛdit, tignawt temɣumbas, d ayen teɣli tseɣlit… »
81

. ( Seg yixef 17, 

Sb. 216, taseddart 01). 

Lmut n Racid mmi-s amenzu n Tasaɛdit win iḥermen fell-as temmut ur twalat.  

 Lmut n Lhacimi, mmi-s n Tasaɛdit i nekkṛen yimawlan-is.  

Md :  

« Am wakken i tenna yemma-tsen, yekfa kullec s lmut n Lhacimi, 

yewwit waṭṭan n uxenzir. Nnig n ɛecra n yiseggasen i yerna deffir n 

gma-s, yewweḍ leɛfu Rebbi di ṣbitaṛ n Tizi Wezzu… »
82

. (Seg yixef 17, 

Sb. 221, taseddart 03). 

I.5.8.Zzwaǧ 

Zzwaǧ d asentel n lferḥ, i yesdukkulen gar urgaz d tmeṭṭut, d tddukkli n snat n twaculin 

s yisem n nnesba , tilin-t deg-s kra n leɛwayed, am wass wis kraḍ n yislan, isli ad yekker ad 

yeffeɣ d leḥya seg yiɛeggalen n twacult-is, ma d tislit, ṭalaben-as ad tesken lidṛat-is akked 

tqendurt yumsen d yidammen akken ad siɣertent wa ad kksent ccek dakken islan ṣeḥḥan. Deg 

wungal-a, yettwabder-d usentel n zzwaǧ.  

Zzwaǧ n Belqasem alwes n Taseɛdit, mmi-s n Dadda Lḥusin fell-as yeɛfu yerḥem d nnz 

Ṣfiya akked zwina yelli-s n Ḥmed n Yiceṛfiwen. 

Md 01 :  

« Ddurt uqbel tameɣra n Belqasem n baba Lḥusin, lḥara n Wat Lḥaǧ 

teččur-d d inebgawen ; ama d wid i d-yussan si Lezzayer, ama d wid 

yuɣ lḥal di taddart yakan, am yiɣriben ; ama d leḥbab, ama d iḍulan. 

Sin n yiqelwuca d yiwen n yikerri i ymezzlen, azgen n yikerri wwin-t i 

uxxam n teqcict »
83

. ( Seg yixef 04, Sb. 60, taseddart 01 ). 

Md 02 :  

« Azekka-nni, uqbel ad d-yecreq yiṭij, isli yekka amnaṛ ur d-yuɣal ara 

alarmi d iḍ. Ma d tislit tufa-d iman-is tezweǧ, seknen-d lidṛat-is, 

sɣertent, slan-d akk wat lḥara… gerrzen di sin »
84

. ( Seg yixef 04, Sb. 

62, taseddart 01 ). 

Zzwaǧ n Ɣnima talwest n Tasaɛdit i yeqqimen acḥal tbur deg uxxam n baba-s d yiwen 

uxerraz aɛrab n Ṣṣur Lɣezlan.  

Md :  

« Yewwi-tt Ḥend ɣer Lezzayer akken ad as-yeg ttawil, teqqim d 

tamnafeqt i tt-yettawin deg uxxam n baba-s d win n Ḥend. Ɣas teqqim 

d iseggasen, tuɣal tezweǧ, yuɣ-itt uxerraz n lḥuma anda yezdeɣ Ḥend, 

yiwen n waɛrab n Ṣṣur Lɣezlan »
85

. (Seg yixef 12, Sb. 158, taseddart 

05). 

 Zzwaǧ n Lhacimi mmi-s n Tsaɛdit i nekkṛen yimawlan-is.  

Md : 

 « Aseggas d kra n wagguren, tedda-d Ṣaliḥa d tislit ɣur Lhacimi n 

Wat Ɛli di Tmellukt. Ur d-yezzi ara useggas mi tuɣal Tasaɛdit d 

tasettit, Nabil akked Nadiya, d imenza n mmi-s, lulen dinna… »
86

. 

(Seg yixef 12, Sb. 162, taseddart 02). 

Tessebgen-d lfareḥ n Racid izewǧen yerna yefka-as Rebbi dderya yeččur yirebbi n 

Tasaɛdit iḍal-d fell-as lfareḥ i terǧa lesnin 

I.5.9. Tismin 

Deg wungal « Aggus » n tnagalt Farida SAḤWI, ad naf tessemres asenel n tismin am 

tismin n temɣart Ṣfiya di teslit-is Tasaɛdit mi tt-twala tcebbeḥ i urgaz-is, teqqim tettaḍsa yid-

s, tefreḥ imi argaz-is tama-s.  

Md 01 : 

« Ziɣen tuɛer tuǧla, aṭas n tismin i d-ilulen segmi tuɣal d tamɣart, tga 

nnuba i nneḥ. Tebɣa ad tɛeyyeḍ neɣ ad teffeɣ ɣer wanda ur tsell i 

teḍsa n teslit-is ! am win i tt-yenɣan ma tezha Tasaɛdit neɣ tekkes lxiq, 

tedda i lebɣi-s d win n urgaz-is. Tettawi tettarra deg ufrag, tekcem, 

tuɣal teffeɣ-d si texxamt, am tin umi tewḥel tmellalt… »
87

.( Seg yixef 

05, Sb. 73, taseddart 02 ). 

Md 02 : 

 Tismin n Ɣnima si Ṭiṭem uɣur yerra uqcic ɣas akka argaz-is d aɛeggun. 

« Ula d ṭiṭem terba-d, yerna ɣur-s uqcic… Ɣnima, ɣelbent-tt tismin, 

tusem ula deg uɛeggun ! texẓer-itt yemma-s s yixef n tit, tefhem d 

akken yelli-s tende mur tufi. _ tin izewǧen, ad tarew, i as-tenna 

yemma-s »
88

. (Seg yixef wis 11, Sb. 135, taseddart 04). 

I.5.10.Tikerkas n tlawin 

      Deg wungal « Aggus », tessemres tnagalt asentel n tkerkas n tlawin, deg-s temmeslay-d 

ɣef tkerkas i sxedment tlawin n Wat Lḥaǧ akken ad ssimsent nnif n Tseɛdit, snulfant-d 

taḥkayt, umnent-tt rnan-t zzuzrent-tt akk anda ma ddant akken ad taweḍ tedyant ɣer yirgazen 

wa ad ggalen ur d-ilul mmi-s n Tseɛdit gar-asen.  

Md :  

« Di lḥara n Wat Lḥaǧ, ta teqqaṛ i ta, yal ta teḥka i urgaz-is, win 

yeslan yewhem, yessusem. Di tazwara, ur fhimen ara taluft amek-itt, 

meɛna Nna Ṣfiya d yessi-s ḥkant-d amek tella taluft neɣ amek i tt-

fehment kra seg-sent, neɣ amek i bɣant ad tt-inint. Imi tewweḍ ɣer 

yimɣaren, yekfa wawal n tlawin ; yal yiwen ad iqabel lfaɛl-is… 

ameqqran n udrum n Wat Lḥaǧ, Lḥaǧ Muḥend Uyidir, yeggul s Ṛebbi 

d jedd-nsen ur d-ilul deg uxxam n Wat Lḥaǧ, ur yerris ɣef yisem-

nsen »
89

. (Seg yixef 07, Sb. 105, taseddart 04). 

I.5.11.Tukksa n llufan i yemma-s 

Timetti taqbaylit, zik-nni, d ttin ileḥḥun s leqwanen, ma texdem tmeṭṭut kra ad tenfun, 

neɣ ad tenɣen neɣ ahat as-kksen arraw-is. Deg wungal-a, nufa-d d akken tanagalt, temmeslay-

d ɣef neffu n Taseɛdit seg uxxam n Wat Lḥaǧ, rnan kksen-as mmi-s amzun nsen weḥd-sen 

nettat ur tettekki ara deg-s, ur tesɛi ara lḥeq deg-s, ur tezmir ara ad tt-id-yali wawal ɣas akka d 

lbaṭel i sbibben fell-as, d lɛaṛ ur texdim. 

 Taseɛdit, ugin ad tt-id-rren wat uxxam-is, fkan-as axxam at lxir di taddart anda tettidir 

xalti-s, tezdeɣ deg-s nettat d mmi-s almi d ass i deg d-iruḥ ulwes-is irfed-as-t zdat n uxxam 

yewwi-t yeǧǧa-tt-id teqlileḥ ɣef mmi-s.  

Md :  

« ... tmugger-itt-id yemma-s n Nafaɛ, aqcic ukkud i yella yetturar, 

nettat tettali, yemma-s n Nafaɛ tettṣubbu-d . urɛad i d-telḥiq ɣur-s, 

tezwar-d mebɛid tenna-as-id : 

-Ɣur-m i n-ttedduɣ, muqel winna i am-yewwin mmi-m, d yiwen n 

urgaz d abeṛṛani. 

- D abeṛṛani ?! 

- Yenna-d Nafaɛ-iw : d azuran ciṭuḥ, d awezzlan, ha-t-aya… 

-din din tcum-itt, tuzzel ɣer uxxam n xalti-s : 

- Wwin-iyi Racid, ẓriɣ d Zizi Ḥend i tt-ixedmen. 

Di lawan-nni, ha-t-an ikcem-d urgaz n xalti-s, yenna-as : 

Muggreɣ-d Ḥend i ukessar, yewwi Racid… »
90

. (Seg yixef 09, Sb. 122, 

taseddart 01). 

I.5.12.Lɣerba 

 Lɣerba, mačči kan d win ad izeggren lebḥuṛ, yella anda amdan ad yettuneḥsab d aɣrib 

ula deg tmurt-is. Tanagalt, deg wullis-is, temmeslay-d ɣef wamek teǧǧa Tsaɛdit axxam n 

urgaz-is, mmi-s yebɛed fell-as, nettat tuɣal tettidir di lḥara n Wat Ḥemmu.  

Md :   

« Yufa-tt-id waggur n Remḍan di tegnit n ddiq, mmi-s yebɛed fell-as, 

terna lɣerba…atg »
91

.(Seg yixef 10, Sb. 127, taseddart 02). 

I.5.13.Talallit 

Deg wungal-a « aggus », temmeslay-d tmaru-tt ɣef llufan i ɣunzan yimawlan-is, rran-t d 

aḥram s lbaṭel uqbel talallit-is, temmeslay-d ɣef wasmi i d-terba Tasaɛdit, yerna ɣur-s uqcic i 

wumi tefka isem Lhacimi.  

Md 01 : 

 « Tasaɛdit teǧǧa-d aqcic, ilul-d d awfayan d acebḥan, ad as-tiniḍ d 

itri. Yemma-s tettmuqqul-it ur tumin ad yidir deffir n lɣiḍ i tt-ikecmen. 

Semman-t s Ṛebbi d Nnbi d lmalayek timeɛzuzun, gezment-as timiṭ i 

uqcic i d-ilulen »
92

. (Seg yixef 10, Sb. 129, taseddart 03).  

Md 02 :  

« Imi llufan ilul-d yekmel, txeẓẓer xalti Ṭawes yemma-s n uqcic, 

testeqsa-tt amek ara as-tsemmi ?! Tayemmat tella yakan thegga-as 

isem « Lhacimi » »
93

. (Seg yixef 10, Sb. 130, taseddart 02). 

I.5.14. Limin  

Limin n Taseɛdit d akken ad yas wass ad tban tidett, ad iban mmi-s d mmi-s n uxxam n 

Wat Lḥaǧ.  

Md :  

« Ass-nni i ɣef ara teffeɣ si taddart, tezzi-d ɣer kra deg-sent, tenna-

asent :  Cfumt ɣef wass-a, ma ur twalamt ara s wallen-nkent d mmi-s n 

Meẓyan n Lḥusin n Ḥend n Wat Lḥaǧ, ḥeeqqremt-iyi deg yilmaten 

meṛṛa»
94

. (Seg yixef 11, Sb.134, taseddart 03). 

I.5.15.Urar n lxalat 

Zik, ulac rradyu neɣ tiliẓri neɣ allalen n ccna akken ad ssmeḥsen yimdanen, deg 

tmeɣriwin sexdament tlawin ibendyar neɣ tibidunin ttawint-d tizlatin s wacu ara kksent lxiq. 

Deg wungal « Aggus » temmeslay-d tnagalt ɣef wurar i xedment tlawin deg tmeɣra n Ḥsen u 

Lmulud.  

Md : 

Seg ( yixef 11, Sb. 137,d akemmel i  tseddart tis 03 seg usebtar 136) : 

«  … Ceḍhent tlawin s tuɣac n zzhu i d-ttawint s tbidunin, d 

tirebbuyaɛ, ta tettɣenni, ta tekkat llir, tiyaḍ ttserriḥent-d i teɣratin ; 

Ini-as i mm-leɛyun n Ṭawes 

Balak ad tayes, 

Aql-i-in deg ussan-a 

Dayen tura tekfa lɣerba 

Neɣ ; 

Sniwa n yifenǧalen, 

Deg udrar i d-uɣalen ; 

Tiɣratin a tilawin, 

D tameɣra n win ɛzizen »
95

. 

I.5.16.Azenzi lḥenni 

 Azenzi n lḥenni, d yiwen n ṣṣenf n tmedyazt taqbaylit tamensayt, i d-ttawin di lfuruḥ, 

mi ara qqnen lḥenni. Deg wungal « Aggus », tebder-it-id tnagalt mi i d-temmeslay ɣef tmeɣra 

n Ḥsen u Lmulud. 

 Md:  

Seg yixef 11, Sb. 137, taseddart 03 :« Lḥenni yuzzen-it Ṭaher n 

tewwurt, d netta i yessenzen lḥenni i waṭas n yislan n tuddar i d-yezzin 

i Yiḥeṛṛiwen : 

Ad zenzeɣ lḥenni ay imuraren, 

Lḥenni yedda-d deg urawen… 

Tewwi-t tlafsa mm ssebɛa yimwen, 

Tezger-itt lebḥuṛ ɣer tmurt iṛumiyen, 

Tiɣratin a tilawin, 

Tin ur d-n-seɣret ad d-tesɛu akniwen… »
96

. 

I.5.17.Ccṛeɛ 

Deg wungal-a « Aggus », temmeslay-d tnagalt ɣef ccṛeɛ i tcuṛeɛ Tsaɛdit akken ad 

beyyen lḥeq n mmi-s Lhacimi.  

Md 01:  

« D iseggasen d wamek i tessufeɣ Tasaɛdit lkarṭa akken ad terr lḥeq n 

mmi-s. Taluft tewweḍ ɣer ccreɛ n uṛumi, wamma win tceṛɛit n Nnbi ur 

d-yewwi ara ». (Seg yixef 12, Sb. 159, taseddart 01).  

Tessebgen-d tmaru-tt leɛtab d nnmara terwa Tasaɛdit akken ad d-terr azref n mmi-s ad 

tt-naf ur teǧǧi la ccreɛ arumi wala win n Nnbi xas akken ccreɛ adeyyani ur as-d-yewwi wara 

acu kan ur teqḍiɛ ara layas. 

Md 02 : 

« Tenwa ad teṭṭef abugaṭu Iḥemmuten akken ad terẓ ccṛeɛ ɣer TIzi 

Wezzu, tuɣal teṭṭef yiwen n ubugaṭu deg yilmaten, d amdakkel aqdim n 

Ɛli n Zizi Lmulud. Tuɣal-d Si tizi Wezzu ulac ajdid di taluft-is, teɛya, 

tettazzal ad tẓer d acu ilaqen ad t-texdem, tufa-d ulac… »
97

. (Seg yixef 

12, Sb. 161, taseddart 01). 

Tasaɛdit terwa tazla anda ad tt-naf teṭṭef abugaṭu n Yiḥemmuten akken ad as-yerreẓ 

ccreɛ akken ma yella ad d-ifarej Rebbi fell-as. Acu kan tuɣalin-is  

1.4.18. Lewṣaya 

 Deg wungal « Aggus » temmeslay-d tnagalt ɣef lewṣaya i tefka temɣart i mmi-s n 

mmi-s, lewṣaya n nna Ṣfiya i Racid uqbel ad taweḍ leɛfu Ṛebbi. Md : « _Ssel-iyi-d, a tarwiḥt, 

testeqsayeḍ-iyi-d aṭas ɣef yemma-k, aḥeqq tabbuct ma skaddbeɣ fell-ak, annaɣ teẓriḍ 

nḥemmel-ik. Ayen i d-yeḍran mačči s lebɣi-nneɣ. Asmi meẓẓiyeḍ nugi-ak ad teẓreḍ ma d tura 

meqqreḍ, steqsi fell-as a mmi. Yemma-k yiwet kan, ama telha, ama txuṣṣ »
98

. (Seg yixef 14, 

Sb. 173, taseddart 02). 

II.Assaɣ yellan gar yisental d uzwel « Aggus » 

Ungal « Aggus » n FARIDA SAḤWI yennal-d ttbut ɣef nnif acku di tmetti taqbaylit 

tameṭṭut iwumi yemmut wergaz-is  ilaq ad d-tessers neɣ ad d-tɛeddi ddaw n usenduq-nni ad d-

tessares « aggus ». 

Seg yisental-a, yellan deg wungal  « Aggus » n Farida Saḥwi, nufa-d d akken ullis-a, d 

ayen ttɛicint tudrin n leqbayel zik-nni, d awal yettezzin ɣef wamek tettidir tmeṭṭut deg uxxam-

is, d wamek tettmagar iɣeblan-is, d taḥawact ɣef wayen tedder tyemmat Tasaɛdit zik-nni d 

lbaṭel i d-yennulfan fell-as d lɛaṛ i as-sbibben ur tesɛit, d tismin n tlawin ama d tilewsatin ama 

d tinuḍin seg-s, d aḥqar n temɣart tislit-is i as-ixeddmen akk lecɣal-is war ma yuli-tt-id kra, 

alwes i as-yekksen mmi-s, iqdem-itt seg uxxam n urgaz-is, d llufan i trebba war yisem n baba-

s, anadi n tmaɣbunt n ciṭ n lehna ur tt-tufi. 

 Ungal-a, tefka-as azwel « Aggus » acku seg yisental i tessemres deg wungal-is seg 

tazwara-s almi d taggara-s tessebgen-d d akken aggus mačči kan d ayen ara tebges tmeṭṭut ɣef 

wammas-is neɣ ad t-tessers ɣef nɛac n urgaz-is. Aggus, d abegges akken ad tqabel Tasaɛdit 

lbaṭel i ɛeddan fell-as s ṣṣber, aggus d asenqed n tmetti yeččuṛen d nnḥas d yimenɣan d tismin, 

d abegges n umennuɣ d yiman-is d tmetti-is, d atasenduqt n yiḥulfan-is yebɣan lḥeq maca 

lḥeq-is beggsent s usaru n lbaṭel anda ur yenfiɛ limin wala ccreɛ. 

II.1.Tudsa n yiwudam d wassaɣ i sɛan deg usnerni n yisental deg wungal « Aggus » 

II.1.1.Iwudam igejdanen  

- Tasaɛdit : d tin i ɣef yeddawar wullis, d awadem agejdan, d tagujilt i d-izewǧen s axxam n 

Wat Lḥaǧ maca ḥeqqren-tt, sɛeddan fell-as lbaṭel. 

- Nna Ṣfiya : d tamɣart n Tasaɛdit, d taweɛrant. 

- Ɣnima : d talwest n Tasaɛdit, d taweɛrant, d tazewwaxt, teččuṛ d tismin, d tamesbaṭlit. 

II.1.2. Iwudam inaddayen 

- Nna Cabḥa, Zalla, Dahbiya, Werdiya n yibusɛaden d tiǧiratin n Tasaɛdit, d tinuḍin n Ṣfiya. 

- Zahya : d yelli-s n Ṣfiya, d talwest n Tasaɛdit i zewwǧen deg taddart akked mmi-s ɛemmi-s. 

-Talekrimt : d tamɣart n tgemmunt, d lqabla, tettdawi tilawin yellan s tadist. 

- Yamina : d talwest n Tasaɛdit, d tarbibt n Ṣfiya izedɣen di Lezzayer. 

- Nna Terkiya : d lqabla tamezwarut yellan di Ṣṣbitar n Yilmaten. 

- Si Lḥusin n Ḥend : d amɣar n Tasaɛdit, d argaz n Ṣfiya, d amdan yelhan maca terna-t 

tmeṭṭut-is. 

- Sliman n Ḥend : d gma-s n Lḥusin n Ḥend, d aḍeggal-is daɣen, d amezwaru igan lqermud n 

legliz deg taddart. 

- Nna Lǧuher : d taxeggat, d lǧiran n uxxam n Wat Lḥaǧ. 

- Ɛelǧiya : d tislit n Nna Lǧuher i zedɣen deg Wat Yiraten. 

- Zizi Lmulud : d argaz n Lǧuher i yellan zik di lɛeskeṛ n Fransa, di lgirr  n lalman. 

- Ḥend d Belqasem : d ilusan n Tasaɛdit, llan lhan maca deg taggara ffɣen-as-d i Tsaɛdit 

Mgal, ḥeqqren-tt kksen-as mmi-s nfan-tt seg uxxam n Wat Lḥaǧ. 

- Meẓẓyan : d argaz n Taseɛdit yemmuten, yeǧǧa-tt-id s tadist. 

-    Muḥend Akli : d gma-s n Tasaɛdit, iruḥen ɣer Fransa ur d-yuɣal ara. 

-   Ɛebderraḥman : d gma-s n tmeṭṭut n gma-s n Tasaɛdit, yettidir di Fransa. 

-  Nna Cabḥa : d tameṭṭut n gma-s n Tasaɛdit, di tazwara tella tḥemmel-itt, maca asmi i as-d-

sbibben lɛaṛ wat uxxam-is tɣunza-tt. 

-  Zwina : d tameṭṭut n Belqasem, d tanuḍt n Tasaɛdit, yezgan deg texxamt-is. 

-  Feṭṭa : d talwest n Tasaɛdit, tɛac di Lezzayer. 

-  Ṭawes : d xalti-s n Tasaɛdit, tezdeɣ deg tmuelluka. 

-  Wiza : d yelli-s n Ṭawes. 

-  Racid : d mmi-s n Tasaɛdit amenzu i as-kksen wat uxxam-is, temmut ur twalat. 

-  Lhacimi : d mmi-s n Tasaɛdit iḥerrmen seg yisem n yimawlan-is. 

- Ṣaliḥa : d tameṭṭut n Lhacimi, d tislit n Tasaɛdit. 

- Nabil akked Nadiya : d arraw n Lhacimi, d arraw n mmi-s n Tasaɛdit. 

- Malik : d mmi-s n Racid, d mmi-s n mmi-s n Tasaɛdit. 

1. Iswan n tmarut seg tira n wungal «Aggus » 

 Asnerni n tutlayt taqbaylit. 

 Abeggen n wamek tettidir tmeṭṭut deg tmetti tamensayt. 

 Asmekti n ccfawat n tudert n yimdanen. 

 Lḥif d nnif d wawal n yirgazen ur yettruẓun. 

 Ccek yezmer ad yuɣal d tidet ma ssnernan deg-s yimdanen. 

 Abeggen n yirmad xeddment tlawin ama deg uxxam ama deg beṛṛa zik nni. 

Taggrayt 

Deg taggara n  yixef-a n tesleḍt, nessaweḍ deg-s ad nessebgen asentel agejdan i d-

yewwin ɣef lḥif d lbaṭel i d-tɛac Tasaɛdit yettuneḥsaben d awadem agejdan deg wungal-a imi 

fell-as i tettezzi teḥkayt seg tazwara n wungal almi d taggara-s, nefka-d isallen i d-

yessebganen anect-a, am lḥif i tesɛedda deg uxxam n urgaz-is ɣer temɣart-is d telwest-is d 

lbaṭel akked lɛaṛ i as-sbibben ur tt-tesɛi, asmi i tt-qedfen deg nnif-is, nnan-as llufan yellan deg 

uɛebbuḍ-is mačči n twacult-nsen d aḥram.  

      Ma d isental inaddayen yellan deg wungal « Aggus » n Farida Saḥwi. Yal asentel 

nessefhem-it-id, nerna nefka-d fell-as imedyaten. Isental-a inaddayen i d-nufa azal n 18 deg-

sen, am tayri, limin, lɣerba, tismin, tikerkas,...atg akk d isental icudden ɣer wamek tettidir 

tmetti taqbaylit taqburt, d wamek ttidiren leɛruc n leqbayel. 

      Ungal « Aggus », d ungal yeččuren d iwudam, yal awadem deffir-s tadyant, neɛreḍ 

nbeggen-d yal yiwen deg-sen. Yal awadem, nenna-d d acu i d adeg-is, d tedyant yellan deffir-

s acku lamer ulac iwudam ara ixedmen tigawin, ur d-ttilin ara yineḍruyen.  

     Deg taggara,  seg yisental akk i d-nufa, nessebgen-d assaɣ i ten-icudden d uzwel n uḍris d 

yiswan n tmarut seg tira-is. 

Taggrayt tamatut  

Tasekla, d agerruj, d abrid n wayen i d-snulfan imezwura, d wayen ara d-snulfuyen tura 

wiyaḍ. Tedder d timawit, wa yeqqar-itt i wa, seg yimi ɣer tmeẓẓuɣt. temhez tuɣal, 

tettwaseklas, tettwaru, tettwasuqel. Tasekla ur teqqim ara kan deg ubrid n timawit, deg 

tewsatin timensayin am yisefra d tmucuha d yinzan d tmeɛɛayin. Tasekla tennerna, kemmlen-

d fell-as ayen yellan d amiran, snulfan-d tiwsatin timaynutin i yelḥan s waṭas am ; wungal, 

tullist d umezgun. 

  Nekkni, deg ukatay-a, nessaweḍ nebḍa leqdic-nneɣ ɣef sin yiḥricen. Aḥric aẓrayan, 

newwi-d deg-s isallen ɣef tsekla, am ; tsekla yuran tettwasekles s tmaziɣt, tasekla tamaziɣt 

yettwajerden, tasekla yettwaskelsen d tsekla tatrart yuran. Akken nessaweḍ nefka-d aẓar n 

wungal aqbayli, tawsit i d-ibanen i tikkelt tamenzut ɣef ufus n Belɛid At Ɛli deg wullis-is 

aɣezzfan « Lwali n udrar » deg yiseggasen n 40 i d-suffɣen yimrabḍen irumiyen deg zzmamat 

n Belɛid. Syin, bdan wungalen nniḍen teffɣen-d deffir-s s tutlayt tamaziɣt maca mačči s 

waṭas, almi d iseggasen 90 d tassawent i d-teṭṭerḍeq tira n wungal s tuget, tira-agi tefteḥ abrid 

i wiyaḍ ad suqqlen ungalen seg tutlayt taberranit ɣer tutlayt tamaziɣt, ula d tameṭṭut tufrar-d 

deg tira n wungal, anda i as-tettunefka tegnit ad tesnerni deg tutlayt wa ad tessebgen iman-is 

deg tmetti-is d tyita ɣef yizerfan-is imi seg zik tameṭṭut ttwakksen-as aṭas n yizerfan. Akken 

nessaweḍ nemmeslay-d daɣen ɣef tsentalant imi azwel n tezrawt-nneɣ d « Tasleḍt tasentalant 

n wungal Aggus n Farida Saḥwi ». Tasentalant, d tussna n usentel, d tazrewt iqeddcen ɣef 

usentel yettilin deg uḍris. D aḥric ussnan, yessexdam umdan akken ad yefhem agbur n uḍris d 

wayen yellan deg-s, d wassaɣ i cudden gar yisental, ama gar usentel agejdad d yisental 

inaddayen ama gar yisental inaddayen wagar-asen, isental ara aɣ-d-yefken tikti ɣef wayen i 

ɣef yettezzi umaru deg uḍris-is. 

Aḥric wis sin, d aḥric n tesleḍt. Seg  tesleḍt i nexdem i wungal-a Aggus, nessaweḍ 

nemmeslay-d ɣef uzwel i as-tefka tnagalt i wungal-is, azwel i d-yeskanayen allal  s wacu 

tettagges tmeṭṭut taqbaylit ammas-is, aggus i yettuneḥsaben d azamul n nnif d lḥerma n 

tmeṭṭut taqbaylit, aggus i as-ttarran wat uxxam-is d win ara terr ɣef temḍelt n urgaz-is ma 

yemmut. Tutlayt i tessexdem tmarut, d tutlayt tamesbaɣurt, d tutlayt n tyemmat, d tantala 

taqbaylit tafessast isehlen i yimeɣri as-yefhem, tessexdem inzan d umɛeẓber d uzuzen i 

yettuneḥsaben gar tewsatin timawiyin timensayin, tesseqdec tifyar tisrawsanin d tenmegla, 

…atg.  

      Akken nessaweḍ nessufeɣ-d isental yellan deg wungal. Nsuffeɣ-d asentel agejdan « lḥif d 

lbaṭel » i tesɛedda Tasaɛdit di ddunit-is akked yiɛeggalen n twacult-is ( argaz-is d yimɣaren-is 

akked yilusan-is), rran-tt i leqdic, ama deg uxxam ama deg lexla, deg taggara mi yemmut 

urgaz-is rnan-d fell-as lbaṭel, llufan iḥerrmen seg yimawlan-is rran-t d aḥram, suffɣen-t seg 

yisem n twacult-is, mmi-s n Taseɛdit iwumi tewwet ad as-d-terr azref-is maca temmut ur 

tewwiḍ lebɣi-s, ur d-terri mmi-s amenzu i as-yettwakksen, ur d-terri isem n twacult i mmi-s i 

d-ilulen s  yimawlan maca arrant war imawlan. 

  Deg taggara n leqdic-nneɣ, nessaweḍ nufa-d d akken turdiwin i d-nefka deg tezwert d 

tid iqerrben ɣer tririt iṣeḥḥan, acku tanagalt, temmeslay-d ɣef tedyant n tmeṭṭut. Tameṭṭut 

ibeggsen tudert n lḥif, tayemmat iwumi beggsen lɛaṛ ur tesɛi, tayemmat yewwten ad terr isem 

n mmi-s maca timetti d taḥeqqart, ur tesɛi ara iḥulfan, tetteddu kan s leqwanen, ula d 

leqwanen i d-ssufɣen ɣef Tsaɛdit, d leqwanen imeṣbaṭùiyen, temmut, ur twala mmi-s amenzu, 

ur tezmir ad terr isem i mmi-is nniḍen i ḥeṛṛmen seg yisem n baba-s. tanagalt, deg tira-s i 

wungal « Aggus », tessaweḍ-aneɣ-d aberruy seg wayen i d-tedder tmeṭṭut taqbaylit di tallit 

tamensayt. 

